
Ágrip	
	

Þessi	 ritgerð	 fjallar	 um	 hlutskipti	 barna	 í	 Gamla	 testamentinu.	 Stuðst	 er	 við	 þrjú	

veigamikil	rit	þess,	þ.e.	5.	Mósebók,	Jesajaritið	og	Orðskviðina.	Fjallað	er	um	uppeldi	og	

kennslu	barna	á	þeim	tímum	ásamt	því	hvernig	Guð	birtist	okkur	sem	tilfinningalegur	

leiðbeinandi.	5.	Mósebók	er	helsta	heimildin	um	kennslu	barna.	Í	Jesajaritinu	kemur	vel	

fram	hvernig	barist	er	fyrir	þeim	sem	minna	mega	sín,	t.d.	munaðarleysingjum.	Þar	er	

líka	að	finna	fallegt	myndmál	um	hið	nána	samband	móður	og	barns.	Í	Orðskviðunum	

kemur	m.a.	fram	hvernig	aga	er	beitt	í	uppeldi,	af	ást	en	ekki	illsku.	Ritgerðin	sýnir	þannig	

margbreytilegar	myndir	 sem	 birtast	 okkur	 af	 börnunum	 og	 hlutskipti	 þeirra	 í	 Gamla	

testamentinu.	 Í	 lok	 er	 greint	 frá	 því	 hvernig	 umfjöllun	 hinna	 fornu	 rita	 Gamla	

testamentisins,	 frá	 því	 u.þ.b.	 500	 árum	 f.o.t.,	 kemur	 um	 margt	 heim	 og	 saman	 við	

uppvöxt	 barna	 okkar	 nú	 á	 dögum	með	 hjálp	 bókarinnar	 Árin	 sem	 enginn	 man	 eftir	

Sæunni	Kjartansdóttur.		

1 Inngangur	

Eftir	að	ég	eignaðist	 son	minn	þá	hefur	uppeldi	barna	 fangað	athygli	mína	og	hef	ég	

mikinn	áhuga	á	að	kynna	mér	fjölbreyttar	uppeldisaðferðir.	Þegar	ég	las	bókina	Árin	sem	

enginn	 man	 eftir	 Sæunni	 Kristjánsdóttur	 þá	 komst	 ég	 að	 því	 að	 tilfinningaleg	 nánd	

foreldris	við	nýburann	sinn	mótar	barnið	til	frambúðar.	Fyrstu	skilaboð	móður	til	barns	

um	að	hún	skynji	hvernig	því	líður	kemur	með	samstillingu.	Þegar	barn	skríkir	af	gleði	

brosir	móðirin	t.d	á	móti	eða	svarar	því	í	sömu	tóntegund.	Þegar	barnið	grætur	verður	

móðirin	 leið	 á	 svipinn,	 snertir	 það	 blíðlega	 og	 talar	 rólega	 við	 það.	 Móðirin	 bregst	

misjafnlega	 við	 eftir	 tilfinningalegum	aðstæðum	barnsins,	 en	 það	 einkennir	 viðbrögð	

hennar	að	hún	lifi	sig	inn	í	líðan	barnsins.1		

Eftir	að	hafa	lesið	tvö	af	ritum	Gamla	testamentisins,	5.	Mósebók	og	Spádómsrit	

Jesaja,	þá	sá	ég	tengingu	á	ótal	stöðum	og	umfjöllun	um	börn	og	hlutskipti	þeirra,	sem	

kveikti	áhuga	minn	á	Guði	sem	tilfinningalegum	leiðbeinanda.	Síðar	bættist	þriðja	ritið	

við	í	athugun	mína	á	börnum	í	Gamla	testamentinu,	þ.e.	Orðskviðirnir.		

Þegar	móðirin	bregst	við	tilfinningum	barn	síns	og	sýnir	þeim	skilning,	þá	er	það	

upphaf	þess	að	barnið	finni	að	aðrir	geti	skynjað	líðan	þess	og	að	það	sjálft	skipti	máli.2		

	

„Óttast	þú	eigi,	því	að	ég	er	með	þér. 
Lát	eigi	hugfallast,	því	ég	er	þinn	Guð.	 
Ég	styrki	þig,	ég	hjálpa	þér,	ég	styð	þig 
með	hægri	hendi	réttlætis	míns.“	(Jes.	41.10).	

	

Foreldrar	eru	einskonar	tilfinningalegir	leiðbeinendur	og	þurfa	því	að	stilla	sig	inn	

á	líðan	barnsins	og	hjálpa	því	í	erfiðleikum.	Þegar	barnið	hefur	fengið	aðstoð	við	að	takast	

á	við	tilfinningar	sínar,	aftur	og	aftur,	byggir	það	upp	þrautseigju	þannig	að	það	standi	

keikt	þegar	á	móti	blæs.3	

„Þá	mun	Drottinn	stöðugt	leiða	þig	og 
seðja	þig,	þótt	þú	sért	saddur	á	vatns- 

																																																								
1	Sæunn	Kjartansdóttir,	Árin	sem	enginn	man,	áhrif	frumbernskunnar	á	börn	og	fullorðna,	Mál	og	menning:	
Reykjavík,	2011,	bls.	21.	
2	Sama	heimild,	bls.	21.	
3	Sama	heimild,	bls.	22.	

lausum	stöðum,	og	styrkja	bein	þín,	og	þá 
munt	þú	verða	sem	vökvaður	aldingarður 
og	sem	uppsprettulind,	er	aldrei	þrýtur.“	(Jes.	58.11).	

	

Í	 gegnum	 Jesaja	 sýnir	 Guð	 með	 mjög	 mikla	 þrautseigju	 gagnvart	 óþroskuðu	

börnunum	sínum	sem	birtast	í	myndlíkingum	í	gegnum	ritið.	Guð	gefst	ekki	upp	á	þeim	

því	hann	veit	að	börn	eru	óþroskuð	og	þurfa	leiðbeinanda.	Með	því	móti	þroskast	börnin	

og	með	réttri	kennslu	og	tilfinningalegri	ást	til	barnanna	mun	allt	blessast.		

1.1 Markmið	

Í	 þessari	 ritgerð	 verður	 hlutskipti,	 menntun	 og	 uppeldi	 barna	 á	 tímum	 Gamla	

testamentisins	kannað	með	aðstoð	þriggja	veigamikilla	rita	þessa	mikla	ritsafns,	þ.e.		

5.	Mósebókar,	Jesajaritsins	og	Orðskviðana.	Öll	þessi	rit	fjalla	talsvert	um	börn	og	má	

ætla	 að	þau	endurspegli	 nokkuð	 vel	 aðstæður	barna	 í	 hinu	 forna	 Ísraelsríki	 á	 tímum	

Gamla	testamentisins.	Ætlunin	er	að	kanna	hvernig	hlutskipti,	menntun	og	uppeldi	barna	

á	tímum	Gamla	testamentisins	var	og	bera	ritin	saman	hvað	það	varðar,	ásamt	því	að	

kanna	 hvernig	 foreldrahlutverkinu	 var	 háttað	 og	 hvernig	 myndlíkingin	 af	 Guði	 sem	

foreldri	 birtist	 í	 þessum	 ritum.	 Að	 lokum	 verður	 svo	 hugað	 að	 því	 hvernig	 umfjöllun	

þessara	fornu	rita,	frá	því	u.þ.b.	500	árum	f.o.t.	koma	heim	og	saman	við	uppvöxt	barna	

á	okkar	tíma.		

2 	Uppeldi	og	kennsla	samkvæmt	5.	Mósebók	

5.	Mósebók	er	það	rit	sem	fjallar	hvað	mest	um	kennslu	barna,	en	þar	má	finna	hvernig	

kennslunni	 var	 háttað.	 Þetta	merkilega	 rit	 er	 sett	 fram	 eins	 og	 kennslubók	 í	 lögmáli	

Drottins,	fólk	átti	að	læra	af	Móse	og	það	sem	læra	skyldi	voru	lög,	reglur	og	viðvaranir	

þær	sem	í	bókinni	er	að	finna.	Engin	bók	Biblíunnar	fjallar	eins	mikið	um	kennslu	barna	í	

trúarsamfélaginu	eins	og	5.	Mósebók.	Þar	er	gaumur	gefinn	að	börnum,	hvað	þeim	var	

kennt	og	hvernig.	Eðlilegt	er	því	að	hefja	þessa	athugun	á	því	riti	og	hvað	það	hefur	að	

segja	um	börnin.	5.	Mósebók	inniheldur	fyrst	og	fremst	ræður	og	orð	Móse	með	áherslu	

hans	á	kennslu	og	fræðslu	fyrir	fædd	og	ófædd	börn.4	

Við	skoðun	á	hebreska	hugtakinu	torah	þá	má	sjá	að	það	merkir	ekki	eingöngu	

lögmál	heldur	einnig	leiðsögn	eða	kennsla.	Handleiðsla	Guðs	var	álitin	mikilvæg	en	það	

sést	vel	í	1.	Sálmi	Saltarans.	Þar	segir:		

	
„Sæll	er	sá	er	eigi	fer	að	ráðum	óguðlegra,		
eigi	gengur	götur	syndara	
og	eigi	situr	meðal	háðgjarnra	
heldur	hefur	yndi	af	leiðsögn	Drottins	
og	hugleiðir	lögmál	hans	dag	og	nótt.“	(Slm.	1.1-3).5	
	

	
Boðskapur	1.	Sálms	Saltarans	er	í	raun	í	mjög	góðu	samræmi	við	meginboðskap		

5.	Mósebókar,	þ.e.	að	það	borgar	sig	að	 fylgja	 leiðsögn	Drottins,	en	þannig	var	torah	

skilin	sem	leiðsögn	eða	kennsla.6	Þessi	söguskoðun	er	oft	kennd	við	hin	deuteronomísku	

sögurit	 en	 það	 eru	 ritin	 sem	 koma	 í	 kjölfar	 5.	 Mósebókar.	 Ritin	 sem	 um	 ræðir	 eru	

Jósúabók,	 Dómarabók,	 Samúelsbækur	 og	 Konungabækur	 en	 boðskapur	 þeirra	 er	 að	

ófarir	þjóðarinnar	sé	ekki	óheppni	eða	slys	heldur	afleiðing	þess	að	þjóðin	vék	af	vegi	

Drottins	og	fylgdi	ekki	leiðsögn	hans	og	lögmáli.7	

																																																								
4	Gunnlaugur	A.	Jónsson,	2010:	„Þegar	sonur	þinn	spyr	þig:	kennsla	barna	í	5.	Mósebók.”	Ritröð	
Guðfræðistofnunar	/	Studia	Theologica.	2.	Reykjavík,	bls.	1.	
5	Fyrsti	sálmurinn	flokkast	sem	spekisálmur	og	er	almennt	álitinn	vera	inngangur	að	allri	sálmabók	
saltarans	þar	sem	sálmurinn	setur	fram	á	skýran	hátt	mismuninn	á	vegi	réttláts	manns	og	rangláts.	
Sálmurinn	er	yfirleitt	talinn	hafa	verið	ritaður	seint	í	sögu	Ísraels.		
6	Gunnlaugur	A.	Jónsson,	2010:	Þegar	sonur	þinn	spyr	þig,	bls.	3.	
7	Sama	heimild,	bls.	2.	

Gamla	 testamentið	 er	 til	 marks	 um	 menntun	 og	 fræðslu	 en	 það	 sést	 vegna	

síendurtekinna	fyrirmæla	á	borð	við	,,kenndu	syni	þínum”	(2Mós	10.2;	13.8,14;	5Mós	

6.20-	25)	og	hvatningin	um	að	,,muna”,	,,heyra”	og	,,hlýða”	bendir	til	þess	að	áherslan	á	

menntunina	var	mikill.8	

Hebreska	sögnin	lamad	sem	merkir	á	íslensku	að	læra	og	kenna	kemur	oftast	fyrir	

í	spámannaritunum,	sálmunum	og	svo	í	5.	Mósebók.	Í	þessum	ritum	stendur	hún	oftast	

í	trúarlegu	samhengi.	Lærdómurinn	sem	kemur	fram	í	5.	Mósebók	leggur	einnig	áherslu	

á	lögmál	Guðs,	boð	hans	og	reglur,	sbr.	5Mós	5.1:	„Heyr	þú,	Ísrael,	lögin	og	ákvæðin	sem	

ég	boða	 ykkur	 nú	 í	 dag.	 Lærið	þau,	 haldið	þau	 af	 kostgæfni.”	 5.	Mósebók	4.10	 telur	

þennan	lærdóm	skipta	sköpum:	„Stefndu	fólkinu	saman	svo	að	það	heyri	orð	mín	og	læri	

að	óttast	mig	meðan	það	lifir	í	landinu	og	kenni	það	einnig	börnum	sínum.“	

Hebreska	orðið	banim	þýðir	synir	eða	börn.	Það	stendur	oft	í	samhengi	við	,,synir	

Ísraels”	sem	yfirleitt	er	þá	þýtt	sem	„Ísraelsmenn”	og	á	við	um	alla	þjóðina.	Hebreska	

orðið	tappim	sem	á	við	yngri	börn,	er	algengara	en	hebreska	orðið	banim	sem	áður	var	

getið.	 Þessi	 tvö	 hugtök	 standa	 í	 hliðstæðu	 í	 5.	Mósebók	 1.39	 sem	bendir	 til	 þess	 að	

kennsla	 barna	 var	 samofin	 kennslu	 fullorðinna,	 boðskapurinn	 var	 yfirleitt	 einn	 og	 sá	

sami.9	Lögmálið,	leiðsögn	Drottins	og	sáttmálinn	var	það	sem	átti	að	kenna.	Fólk	átti	að	

læra	af	Móse	og	það	sem	læra	skyldi	voru	lög,	reglur	og	viðvaranir	þær	sem	í	bókinni	er	

að	finna.	Á	tveimur	stöðum	í	5.	Mósebók	er	vísað	til	yngri	barna.		

	

„En	vara	þig	og	gæt	vandlega	sálar	
þinnar,	að	eigi	gleymir	þú	þeim	hlutum,		
sem	þú	hefir	séð	með	eigin	augum,	og	að	
það	ekki	líði	þér	úr	minni	alla	ævidaga	
þína,	og	þú	skalt	gjöra	þá	kunna	börnum		
þínum	og	barnabörnum.”	(5Mós	4.9-10).	
	
„Safna	þú	saman	
lýðnum,	bæði	körlum,	konum	og	börnum,	
og	útlendingum	þeim	sem	hjá	þér	eru	
innan	borgarhliða	þinna,	til	þess	að	þeir	
hlýði	á	og	til	þess	að	þeir	læri	að	óttast	
Drottinn	Guð	yðar	og	gæti	þess	að	halda	öll	
orð	þessa	lögmáls.	Og	börn	þeirra,	þau	

																																																								
8	Sama	heimild,	bls.	4.	
9	Sama	heimild,	bls.	5.	

er	enn	ekki	þekkja	það,	skulu	hlýða	á	og	
læra	að	óttast	Drottinn	Guð	yðar	alla	þá		
daga,	sem	þér	lifið	í	því	landi,	er	þér	haldið	
nú	inni	í	yfir	Jórdan	til	þess	að	taka	það	til	eignar.”	(5Mós.	31.12-
13).	

	
	
Þessum	börnum	skal	sagt	frá	því	er	Guð	birtist	á	fjallinu	og	opinberaði	sáttmála	sinn	og	

boðorðin.	Það	þótti	nauðsynlegt	að	lögmálið	væri	lesið	reglubundið	á	hátíðum	því	þetta	

voru	börnin	sem	áttu	að	taka	yfir	næstu	kynslóð.	

Gamla	testamentið	er	fjölbreytileg	bók	í	boðun	en	þegar	litið	er	til	5.	Mósebókar	og	

helstu	einkenni	kennslu	og	lærdóms	þá	er	hið	hagnýta	markmið	að	,,vegna	vel”	þ.e.	að	

réttlátt	líferni	muni	leiða	til	velgengni.	Mikil	áhersla	var	lögð	á	mikilvægi	þess	að	hafa	

grundvallaratriði	boðskaparins	stöðugt	í	forgrunni	og	brýna	þau	þannig	fyrir	börnunum	

og	kenna	þeim.	Markmiðið	var	að	barnið	læri	að	um	er	að	ræða	atriði	sem	heyra	til	allra	

sviða	 lífsins	og	eru	ekki	aðeins	ætluð	til	 íhugunar	á	afmörkuðum	stað	eða	afmarkaðri	

stund.10	Fyrir	marga	gæti	þetta	litið	út	fyrir	að	vera	áþján	og	hvimleið	skylda	og	það	getur	

verið	ríkt	í	okkur	kristnum	mönnum	að	líta	á	lögmálið	sem	byrði	en	sú	áhersla	er	fjarri	

Gamla	testamentinu,	jafnt	í	5.	Mósebók	sem	annars	staðar.	Kennsla	barnanna	hafði	þó	

ekki	aðeins	það	markmið	að	benda	á	hinn	góða	veg	sem	Drottinn	hefur	að	bjóða	heldur	

einnig	að	vara	við	því	að	illa	færi	ef	vikið	yrði	af	veginum.11	Áherslan	er	þessi,	að	ganga	á	

undan	með	góðu	fordæmi	og	iðka	löghlýðni,	virða	reglur	og	boð	lögmálsins.	 Í	 leiðinni	

þjónar	þetta	þeim	tilgangi	að	kenna	börnunum	með	fordæmi	guðsótta,	þ.e.	að	sýna	Guði	

lotningu	 og	 ganga	 á	 hans	 vegum.12	 5.	 Mósebók	 felur	 í	 sér	 stuðning	 við	 vandaða	

trúarmótun	á	vettvangi	fjölskyldunnar	og	samfélagsins.	Hún	kennir	okkur	að	við	lærum	

ekki	vegna	skólans	heldur	vegna	lífsins	svo	okkur	vegni	vel	í	lífinu.13		

	 	
	

																																																								
10	Sama	heimild,	bls.	7.	
11	Sama	heimild,	bls.	9.	
12	Sama	heimild,	bls.	8.	
13	Sama	heimild,	bls.	10.	

3 Börnin	í	Jesajaritinu	

Í	 Jesajaritinu	er	hægt	að	finna	sitthvað	um	hlutskipti	og	uppeldi	barna.	Við	fyrstu	sýn	

virðist	 sem	 Jesaja	 fjalli	 ósköp	 lítið	 um	börn	 en	þegar	 betur	 er	 að	 gáð	 er	 ritið	 fullt	 af	

umfjöllun	um	börn	en	það	er	einkum	í	formi	myndmáls.14	Myndmálið	orsakar	það	að	

umfjöllunin	er	ekki	eins	skýr	og	í	5.	Mósebók.	Myndmálið	í	Jesajaritinu	snertir	yfirleitt	

samskipti	Guðs	og	þjóðarinnar	en	segir	í	leiðinni	ýmislegt	hvernig	litið	var	á	börn,	uppeldi	

þeirra	og	leiðsögn.		

Jesajaritinu	 er	 yfirleitt	 skipt	 í	 þrennt	 í	 umfjöllun	 biblíufræðinga,	 en	 það	 var	

Bernhard	Duhm	(1847-1928)	 sem	kom	fram	með	þrískiptingu	 Jesajaritsins	 í	bók	sinni	

Jesaja	árið	1892.	Duhm	gengur	út	frá	því	að	Jesajaritið	skiptist	upp	 í	þrjár	sjálfstæðar	

einingar.	 Kaflar	 1-39	 eru	 að	 verulegu	 leyti	 skrifaðar	 af	 8.	 aldar	 spámanninum	 Jesaja	

sjálfum	í	Jerúsalem,	kaflar	40-55	eru	eignaðir	óþekktum	huggunarspámanni	er	starfaði	

meðal	útlaganna	í	Bablýlon	um	540	f.o.t.	og	nefndur	hefur	verið	nafninu	Jesaja	annar.	

Að	lokum	eru	kaflar	56-66	eru	taldir	vera	frá	tímanum	eftir	Babýlónsku	herleiðinguna,	

en	henni	lauk	538	f.o.t.15	Boðskapurinn,	stíll	og	sögusvið	Deutero-Jesaja	(þ.e.		kaflar	40-

55)	aðgreina	sig	frá	öðrum	köflum	í	ritinu,	þar	notast	Jesaja	mikið	við	lýsingarhætti	og	

boðhætti	 og	 kvenlegt	 orðfæri	 er	 eftirtektarvert	 og	 er	 hvergi	 að	 finna	 í	 Biblíunni	 jafn	

sterkar	staðhæfingar	þar	sem	Guði	er	líkt	við	móður	og	hjá	Jesaja	öðrum.16		

Sögusviðið	er	annað	á	þann	veg	að	í	fyrsta	hluta	Jesajaritsins	eru	það	Assýringar	

sem	 eru	 andstæðingarnir,	 þ.e.	 á	 8.	 öld	 f.o.t.	 en	 í	 köflum	 40-55	 eru	 Babýlóníumenn	

andstæðingarnir	og	þjóðin	er	í	útlegð.	Þá	er	boðskapurinn	harla	ólíkur	þar	sem	í	köflum	

1-39	fer	mest	fyrir	dómsræðum	en	 í	köflum	40-55	er	huggunarboðskapurinn	ríkjandi.	

Mikilvægt	er	að	hafa	í	huga	að	skiptingin	er	ekki	algild	og	gott	er	að	lesa	ritið	sem	eina	

heild.	En	þegar	það	er	gert	sér	maður	að	í	öllum	þremur	ritunum	er	sama	megináherslan	

																																																								
14	Jacqueline	E.	Lapsley,	Look!	The	Children	and	I	Are	as	Signs	and	Portents	in	Israel:	Children	in	Isaiah,	The	
Child	in	the	Bible,	ritstj.	Marcia	J.	Bunge:	Cambridge,	William	B.	Eerdmans	Publishing	Company,	2008,	
bls.82-102,	hér	bls.	83.	
15	Claus	Westermann,	Isaiah	40-66,	London:	S.C.M.	Press,	1969,	bls.	9.		
16	John	F.	A.	Sawyer,	The	Fifth	Gospel:	Isaiah	in	the	History	af	Christianity,	Cambridge:	University	Press,	
1996,	bls.	199.	

á	Guð	sem	hinn	eina	heilaga	yfir	Ísrael	og	Jerúsalem	sem	miðpunkt	fyrir	tilgang	Guðs,17	

ásamt	áherslunni	á	Síon,	synd	og	fyrirgefningu.18		

Í	þessari	ritgerð	verður	ekki	 lögð	nein	höfuðáhersla	á	hina	ólíku	rithluta	þegar	

grennslast	er	fyrir	um	hvernig	börn	birtast	í	textum	þeirra,	þó	að	nauðsynlegt	sé	að	hafa	

það	í	huga.	Jesaja	hefur	að	geyma	samtals	66	kafla	sem	bjóða	upp	á	uppeldismynd	barna	

sem	 er	 sannarlega	 þess	 virði	 að	 skoða.	 Ísrael	 er	 sett	 fram	 í	myndlíkingu	 sem	 barn	 í	

bókinni	og	það	er	áhugavert	að	skoða	sambandið	þar	á	milli.19	Velferð	barnanna	stendur	

í	samhengi	við	breytni	Ísraelsþjóðarinnar,	trúfesti	hennar	eða	fráhvarf.		

Í	 Jesajaritinu	 birtast	 okkur	 þrjú	 eftirtektarverð	 táknæn	 nöfn,	 það	 eru	 nöfnin:	

Immanúel	 (Jes	 7.14,	 þ.e.	 „Guð	 er	 með	 oss“),	 Maher-Shalal-Kas-Bas	 (Jes	 8.1,	 þ.e.	

„Hraðfengi	 Skyndirán)	 og	 Sear-Jasúb	 (	 Jes	 7.3,	 þ.e.	 „leifar	munu	 aftur	 hverfa“).	 Þessi	

táknrænu	nöfn	eru	einnig	merki	um	athafnir	þar	sem	guðlegum	skilaboðum	er	komið	til	

Ísraelsmanna	 og	 þeim	 miðlað	 í	 gegnum	 fæðingu	 barnanna.	 Það	 skiptir	 máli	 að	 hin	

guðlegu	skilaboð,	hvort	sem	þau	eru	dómur	eða	von,	að	þau	komi	í	formi	barna..20Atriði	

sem	einkenna	gildistíma	og	kraft	þeirra	guðlegu	skilaboða	í	eyru	hóps	sem	var	tregur	til	

að	hlusta,	það	var	þessi	hópur	sem	er	áþreyfanleg	sönnun	fyrir	nærveru	Guðs.21	Form	

og	innihald	eru	hér	samtvinnuð,	eins	og	Jacqueline	E.	Lapsey	heldur	fram	í	grein	sinni	

,,Look!	The	Children	and	I	Are	as	Signs	and	Portents	in	Israel”:	Children	in	Isaiah”.22	

Börnin	 þrjú	 þau	Maher-Shalal-Kas-Bas,	 Sear-Jasúb	 og	 Immanúel	 birtast	 okkur	

fyrst	í	7.	og	8.	kafla	þegar	við	sjáum	fyrstu	kynni	Jesaja	spámanns	við	Ahas	konung.23	Við	

þessi	kynni	er	Ahas	að	reyna	að	verja	sig	gegn	hótunum	en	fyrsta	barnið	sem	birtist	okkur	

er	ShearJasúb	sem	er	eitt	þeirra	barna	sem	ber	eftirtektarvert	og	táknrænt	nafn.	Bein	

þýðing	nafnsins	er	„Leifar	munu	aftur	hverfa“,	en	boðskapur	þess	er	samt	óljós.	Sumir	

skilja	 nafnið	 þannig	 að	 því	 sé	 ætlað	 að	 færa	 Ahas	 konungi	 ró	 á	 meðan	 aðrir	 túlka	

merkingu	nafnsins	sem	dóm	gegn	honum.	Ástæða	fyrir	því	að	barnið	er	til	staðar	sé	sú	

																																																								
17	Sama	heimild,	bls.	113.	
18	Christopher	R.	Seitz,	Isaiah	1-39,	Louisville:	John	Knox	Press,	1993,	bls.	3.	
19	Jacqueline	E.	Lapsley,	Look!	The	Children	and	I,	bls	82.	
20	Sama	heimild,	bls.	83.	
21	Bernard	W.	Anderson	with	Steven	Bishop	and	Judith	H.	Newman,	Understanding	the	Old	Testament,	
5th	ed.	1998:	Upper	Saddle	River,	NJ:	Pearson	Prentice	Hall,	2007,	bls.	68.	
22	Jacqueline	E.	Lapsley,	Look!	The	Children	and	I,	bls	83.	
23	Ahas	var	konungur	yfir	Júda	í	16	ár,	en	hann	lést	árið	710	f.kr.		

að	því	er	fólgið	það	hlutverk	að	staðfesta	þessi	skilaboð	til	konungsins	að	hann	eigi	að	

treysta	á	Drottin.		

	
	
„Fyrir	því	mun	Drottinn	gefa	yður	
tákn	sjálfur:		
Sjá,	yngismær	verður	þunguð	og	fæðir		
son	og	lætur	hann	heita	Immanúel.”	(Jes.	7.14).	

	

Næsta	barn	sem	birtist	okkur	heitir	Immanúel	(„Guð	er	með	oss“)	og	er	þekktasta	barn	

Jesajaritsins,	en	nafn	barnsins	er	ætlað	Ahas	konungi	til	hugleiðslu.	Af	þessum	þremur	

börnum	eru	sumir	fræðimenn	sem	nefna	aðeins	Immanúel	en	þá	er	það	ekki	barnið	sem	

er	 aðalatriðið	 heldur	 nafnið	 sjálft.	Merking	 nafnanna	 sem	 þessi	 börn	 bera	 eru	 sett	 í	

stærra	samhengi	en	annarra	barna	sem	fjallað	er	um	í	Jesajaritinu.24		

3.1 Barist	fyrir	velferð	munaðarleysingja	

Það	 er	misjafnt	 hvernig	 fjallað	 er	 um	 börnin	 í	 ritinu	 en	 dæmi	 eru	 um	 börn	 sem	 eru	

munaðarleysingjar	og	eru	 fórnarlömb	ranglætis.	En	munaðarleysingjar	og	ekkjur	voru	

flokkuð	sem	viðkvæmustu	meðlimir	samfélagsins	á	þeim	tíma.		

	
„Þvoið	yður,	hreinsið	yður.	Takið	illskubreytni	yðar	í	burt	frá	
augum	mínum.		
Látið	af	að	gjöra	illt,	lærið	gott	að	gjöra!	 
Leitið	þess	sem	rétt	er. 
Hjálpið	þeim,	sem	fyrir	ofríki	verður. 
Rekið	réttar	hins	munaðarlausa. 
Verjið	málefni	ekkjunnar.“	(Jes.	1.16-17).		

	

Munaðarlausu	 börnin	 þjást	 aðallega	 af	 efnahagslegri	 mismunun	 í	 þjóðfélaginu	 sem	

einnig	 stafar	 af	 skertum	 eða	 jafnvel	 engum	 tengslum	 við	 fjölskyldur	 þeirra.25	 Í	

Jesajaritinu	 kemur	 það	 fram	 að	 mikilvægt	 sé	 að	 tryggja	 efnahagslegt	 og	 félagslegt	

réttlætti	 fyrir	 allar	 þær	manneskjur	 sem	 finna	 sig	 við	 jaðar	 samfélagsins.	 Í	 lögmálinu	

kemur	 líka	 fram	að	allir	þeir	 sem	minna	mega	sín	 í	 samfélaginu	skulu	ekki	 finna	 fyrir	

																																																								
24	Jacqueline	E.	Lapsley,	Look!	The	Children	and	I,	bls	83-84.	
25	Sama	heimild,	bls.	85.		

ranglæti	frá	þeim	sem	hafa	meiri	völd	í	samfélaginu.	Þegar	munaðarleysingjarnir	gráta	

vegna	ranglætis	mun	Guð	heyra	grátur	þeirra,	en	það	kemur	fram	í	2.Mós	22.23:	„Ef	þú	

leggst	á	þau,	og	þau	hrópa	til	mín,	mun	ég	vissulega	heyra	neyðarkvein	þeirra.”	

Jesaja	dæmir	Ísrael	á	óbeinan	hátt	varðandi	meðferð	þeirra	á	munaðarlausum	og	

ekkjum	gegn	áherslum	og	lögum	lögmálsins	er	snúa	að	þessum	málum.	Freistingin	felst	

í	 að	 nota	 hugtakið	 er	 „réttindi.	 Samanber	 „réttindi	 hins	munaðarlausa”.	 Hinsvegar	 í	

textalegu	samhengi	hebreska	bókmennta	getur	orðið	réttindi	verið	villandi.	Þetta	snýr	

að	þeirri	þörf	að	vernda	hina	valdalitlu	fyrir	græðgi	hinna	valdamiklu,	áhersla	lögmálsins	

er	 minna	 á	 réttindi	 en	 meira	 á	 ábyrgðarhluta	 þeirra	 sem	 valdið	 hafa.26	 Samkvæmt	

Jacqueline	 þá	 eru	 þrjú	 áðurnefnd	 börn	 og	 þau	 börn	 sem	 eru	 munaðarlaus	

eftirminnilegustu	börn	Jesajaritsins.27Vert	er	að	skoða	hvernig	Jesaja	lýsir	Ísrael	sem	sem	

barni	 og	 Ísraelsmönnum	 sem	 börnum	 og	 Guð	 sem	 föður	 þeirra.	 Sambandið	 á	 milli	

barnsins	 Ísraels	og	Guðs	sem	föður	er	grundvallaratriði	sem	kemur	við	sögu	 í	 stórum	

hluta	hebresku	Biblíunnar.28	Það	þarf	að	skoða	hvernig	þessi	myndlíkingin	kemur	fram	í	

Jesajaritinu	og	hvernig	hún	breytist	með	tímanum.	Þegar	sambandið	er	skoðað	nánar,	

kemur	margt	í	ljós	um	Guð,	um	Ísrael,	um	börnin	og	hvernig	við	endurspeglum	guðfræði	

yfir	 á	 samband	þessara	þriggja	þátta.	Við	 skoðun	á	þessu	 sambandi,	byrja	ég	aftur	á	

börnunum	þrem,	og	ég	mun	kanna	afhverju	þau	eru	svona	áberandi	sem	holdgerving	af	

dómi	Guðs	og	vonar.29	

Mikið	er	um	dóm	Guðs	á	suðurríkið	Júda	í	Jesajabók	fyrir	að	mistakast	að	lifa	eftir	

kennslu	og	orði	Guðs.	Strax	 í	 fyrsta	kafla	bókarinnar	er	 fólkið	hvatt	 til	þess	að	breyta	

hegðun	 sinni	 í	 garð	 þeirra	 sem	 hafa	 enga	 félagslega	 eða	 efnahagslega	 aðstoð	 í	

samfélaginu.	Hugtökin	réttur	og	réttlæti	koma	oft	fyrir	 í	 textum	Jesaja	og	oft	eru	þau	

tengd	við	ekkjur	og	munaðarleysingja.	Jesaja	telur	lögin	vera	gerð	til	að	styðja	við	ekkjur	

og	munaðarleysingja	í	samfélaginu	en	það	hefur	því	miður	gleymst,	lögunum	hefur	verið	

misbeitt	og	þau	misnotuð	að	mati	Jesaja.30		

																																																								
26	Sama	heimild,	bls.	85-86.	
27	Sama	heimild,	bls.	86.	
28	 hebreska	 Biblían	 er	 það	 heiti	 sem	 Gyðingar	 eiga	 til	 að	 nota	 um	 þau	 rit	 sem	 kristnir	 nefna	 Gamla	
testamentið	og	eru	sameiginleg	helgirit	kristinna	og	Gyðinga.	
29	Jacqueline	E.	Lapsley,	Look!	The	Children	and	I,	bls	87.	
30	Sama	heimild,	bls.	88.		

Gamla	testamentisfræðingurinn	Brevard	Childs31	 telur	að	 lögin	ekki	hafa	verið	

skilin	í	lagalegum	skilningi	heldur	frekar	í	því	hvernig	Ísraelsmenn	hafi	lært	með	tímanum	

í	gegnum	eigin	reynslu.	Fólkið	hefur	sem	sagt	lært	af	æðri	mönnum	sem	réðu	landinu	og	

settu	 lögin	 á	 og	 er	 því	 vandamálið	 ekki	 samfélagsleg	 höfnun	 almennings	 sem	 réttir	

nágranna	 sínum	 hjálparhönd	 þegar	 bjátar	 á,	 heldur	 frá	 þeim	 sem	 stjórna	 og	 annast	

aðeins	sitt	eigið	hreiður	og	hafa	engin	afskipti	af	þeim	sem	minna	mega	sín.32	

	
„Höfðingjar	þínir	eru	
	uppreisnarmenn	og	leggja	lag	sitt	við	þjófa.	
	Allir	elska	þeir	mútur	og	sækjast	ólmir	eftir	
	fégjöfum.	Þeir	reka	eigi	réttar	hins	mun-	
	aðarlausa,	og	málefni	ekkjunnar	fær	eigi	
	að	koma	fyrir	þá.”	(Jes.	1.23).	
	

	

Í	 Jesaja	 9.6	 tilkynnir	 spámaðurinn	 að	 barn	 hefur	 verið	 fætt	 fyrir	 okkur,	 sonur	

gefinn	okkur.	Það	er	þetta	barn	sem	mun	verða	höfundur	reglugerða	sem	einkennast	af	

góðmennsku	Guðs	og	friðar.	

	

„Því	að	barn	er	oss	fætt,	sonur	oss		
gefinn.	Á	hans	herðum	skal	höfðingja-	
dómurinn	hvíla.	Nafn	hans	skal	kallað		
Undirráðgjafi,	Guðhetja,	Eilífðarfaðir,	
Friðarhöfðingi.“	
	

	
Áður	fyrr	voru	það	fullorðnir	leiðtogar	sem	komu	með	loforðin	en	hlutskiptunum	hefur		

algjörlega	verið	snúið	við.33		

Í	Jesaja	11.8	koma	næst	til	sögu	tvö	ungabörn	sem	eru	bæði	að	leika	sér	nálægt	

snákagrifju	án	ótta	og	ómeðvituð	um	hættuna.	

	
„Brjóstmylkingurinn	mun	leika	
	sér	við	holudýr	nöðrunnar,	og	barnið	ný-	
vanið	af	brjósti	stinga	hendi	sinni	inn	í		

																																																								
31	Brevard	Childs	(1923-2007).	
32	Brevard	S.	Childs,	Isaiah,	Old	Testament	Library,	Louisville:	Westminister	John	Knox,	2001,	bls.	20.		
33	Jacqueline	E.	Lapsley,	Look!	The	Children	and	I,	bls	89.		

bæli	hornormsins.”	
	

  
Fyrsta	barnið	er	lítill	strákur	sem	er	að	vinna	viðeigandi	vinnu	sem	stuðlar	að	betra	lífi	

fyrir	fjölskylduna	og	samfélagið	á	meðan	ungabörnin	leika	sér	í	gleðilegum	leik.	Hvort	

sem	börnin	eru	í	leik	eða	starfi	þá	eru	þau	örugg	þrátt	fyrir	hættulegar	aðstæður.	Þessi	

sýn	lýsir	ekki	lífinu	eins	og	það	er	í	raun	og	veru,	en	þetta	er	lífið	eins	og	Guð	hefði	viljað	

hafa	það,	þegar	börn	vinna	og	leika	án	ótta	og	ekkert	illt	getur	hennt	þau.	Sama	sýn	er	

endurtekin	í	enda	bókarinnar	í	kafla	65.17	þar	sem	Guð	lofar	nýju	himnaríki	og	nýrri	jörð.	

Í	þessari	nýju	sköpun	mun	enginn	deyja	snemma	og	kemur	það	skýrt	fram	í	Jesaja	65.20.	

	
„Eigi	skal	framar	vera	nokkurt	
	ungabarn,	er	aðeins	lifi	fáa	daga,	né	nokk-	
	urt	gamalmenni,	sem	ekki	nái	fullum	
	aldri,	því	að	sá	er	þar	ungur	maður,	sem	
	deyr	tíræður,	og	sá	sem	ekki	nær	tíræðis-	
	aldri	skal	álítast	einskis	verður.”	
	
 

Ef	 við	 gefum	okkur	það	að	dánartíðni	ungabarna	hafi	 verið	 tiltölulega	há	þá	er	þessi	

mynd	sem	dregin	er	upp	af	börnunum	mjög	þýðingarmikil.	 Samkvæmt	boðun	Guðs	 í	

Jesaja	mun	 ekkert	 barn	 deyja	 fyrir	 tímann.	 Ef	 við	 hugsum	 til	 baka	 að	 nöfnum	barna	

Jesajaritsins	og	hvernig	þau	endurspegla	dóm	og	loforð	Guðs,	þá	er	ekki	hægt	að	styðja	

að	börnin	séu	einungis	hylki	fyrir	þessi	nöfn,	það	er	að	segja	að	börnin	eru	ekki	endilega	

börn,	þeim	gæti	verið	skipt	út	fyrir	steina	sem	að	spámaðurinn	týndi	upp	og	gaf	nöfn.	

Börnin	eru	sjálf	mikilvæg,	sérstaklega	í	ljósi	samhengis	við	önnur	börn	í	köflunum.		

	

„Sjá,	ég	og	synirnir,	sem	Drottinn	
	hefir	gefið	mér,	vér	erum	til	tákns	og	jar-	
teikna	í	Ísrael	frá	Drottni	allsherjar,	sem	
	býr	á	Síonfjalli.”	(Jes.	8.18).		

 

Börnin	eru	svo	áberandi	vegna	þess	að	þau	eru	að	þroskast	eins	og	þjóðin	og	eiga	

að	 þroskast	 og	 breytast	 í	 betra	 samfélag.	 Þess	 vegna	 er	myndlíkingin	 dregin	 upp	 af	

börnum,	þau	eiga	að	færa	þjóðinni	dóm	og	loforð	frá	Guði	af	því	að	þau	eru	háð	dómnum	

sem	fellur	á	Ísrael	og	lofa	að	færa	skilaboðin	sem	Guð	gefur	þeim	til	fólksins.	Börnin	eru	

meira	en	aðeins	táknræn	nöfn,	velferð	þeirra	byggist	á	dómi	Guðs	og	guðlegu	fyrirheiti	

um	frelsun.34	

Jesajaritið	byrjar	eftir	upplýsandi	yfirskrift,	með	myndlíkingu	af	suðurríkinu	Júda	
sem	uppreisnargjörnu	barni	og	með	Guð	sem	svekkt	foreldri.	
	

„Heyrið,	þér	himnar,	og	hlusta	þú,	jörð,	
	því	að	Drottinn	talar:	
	Ég	hef	fóstrað	börn	og	fætt	þau	upp,	og	
	þau	hafa	risið	í	gegn	mér.”	(Jes.	1.2).	

	

Í	öðrum	og	þriðja	hluta	Jesajaritsins	verður	myndin	af	Guði	aðeins	mildari,	þrátt	

fyrir	þau	börn	sem	taka	ekki	leiðsögninni	eins	og	í	fyrsta	hluta	Jesajaritsins,	eru	þau	samt	

velkomin	 og	 þeim	 er	 tekið	 opnum	 örmum	 á	 ný.	 Í	 enda	 Jesajaritsins	 hefur	 Guð	

endurheimt	og	skírt	börn	Ísraels	á	ný	og	borið	þau	aftur	í	endurlífgað	land.	Í	Jesaja	1.4	

eru	börn	sett	fram	sem	myndlíking	um	Ísraelsmenn	þegar	það	er	verið	að	ásaka	börnin	

fyrir	 syndir	 sínar	 „Vei	 hinni	 syndugu	 þjóð,	 þeim	 lýð,	 sem	 misgjörðum	 er	 hlaðinn,	

afsprengi	illræðismannanna,	spilltum	sonum!”	Ísraelsmenn	eru	börnin	sem	neita	að	fara	

eftir	 leiðbeiningum	sem	Guð	hefur	gefið	þeim	í	gegnum	lögmálið.	 Jesaja	 leggur	mikla	

áherslu	á	varnarleysi	barna	og	þá	sérstaklega	munaðarleysingja,	og	nauðsyn	þess	að	sjá	

að	velferð	barnanna	er	viðvarandi.	Börnin	hafa	einnig	önnur	einkenni,	þau	eru	í	eðli	sínu	

óþroskuð	 t.d.	 skortir	 þau	 góða	 dómgreind.	 Börn	 eiga	 það	 til	 að	 óhlýðnast	 foreldrum	

sínum	og	það	er	einmitt	þessi	þáttur	myndlíkingar	sem	Jesaja	er	að	vinna	með.	Með	því	

að	nota	þessa	myndlíkingu,	þar	sem	Ísraelsmenn	eru	börn	Guðs,	er	ætlað	að	vekja	upp	

nánd	og	sögu	í	þeirra	sambandi,	þörf	þeirra	til	að	mótast	í	þroska	og	skilja	eðli	mannlegra	

samskipta.	Hlutverk	 foreldranna	er	að	elska	börnin	og	hluti	af	ást	þeirra	 til	barnanna		

inniheldur	að	kenna	þeim,	en	þá	birtist	sú	mynd	af	Ísrael	að	það	neitar	að	viðurkenna	

Guðs	hlutverk	sem	faðir	og	kennari	þeirra.35		

	

																																																								
34	Sama	heimild,	bls.	90-91.	
35	Sama	heimild,	bls.	92-93.	

3.2 Ættleidd	börn		

	
Síonardætur	koma	fram	í	öllum	þrem	ritum	Jesajabókar.	Dæturnar	tákna	bæði	borgina	

Jerúsalem	og	almenning	sem	þjást	eftir	Babýlónsku	herleiðinguna.	Í	myndlíkingunni	er	

Síon	dóttir	Guðs	en	að	sama	skapi	er	henni	einnig	lýst	sem	foreldri	og	þá	sérstaklega	sem	

móður	sem	gerir	allt	fyrir	börnin	sín.	Í	Jesaja	42.13-14	má	sjá	tvær	ólíkar	myndir	tengdar	

saman	með	hrópum.	

	

„Drottinn	leggur	af	stað	sem	hetja,	elur	
á	hugmóð	sínum	eins	og	bardagamaður.		
Hann	kallar,	hann	lýstur	upp	herópi,	sýnir	
hetjuskap	á	óvinum	sínum:	 
Ég	hef	lengi	þagað	langan	tíma,	verið	
hljóður	og	stillt	mig.	Nú	mun	ég	hljóða	
sem	jóðsjúk	kona,	stynja	og	standa	á	önd-	
inni	í	sama	bili.”	

	
	
Stríðsmaður	Guðs	er	hefðbundin	myndlíking	yfir	Guð	en	Guð	sem	birtist	eins	og	kona	í	

hríðum	er	 óvenjulegra.	Myndirnar	 sem	 sjást	 í	 textanum	af	 stríðsmannshrópunum	og	

konunni	 í	hríðunum	eru	tengdar	vegna	hrópanna.	Myndlíkingarnar	eru	yfir	Guð,	 fyrst	

sem	hermaður	svo	sem	móðir.	Í	versinu	sjáum	við	ekki	eingöngu	loforð	um	að	Guð	muni	

berjast	 fyrir	 fólk	 sitt	 heldur	 er	 þetta	 loforð	 komið	 frá	Guði	 sjálfum.36	Guð	gengst	 við	

ásökunum	og	viðurkennir	að	hann	hafi	ekki	aðhafst	í	langan	tíma	en	nú	mun	hann	hljóða	

eins	og	kona	í	barnsnauð,	stynja	og	standa	á	öndinni.37	Jesaja	notar	myndhverfingu	til	

að	lýsa	Guði	og	hér	er	Guði	lýst	sem	konu	í	barnsnauð	sem	er	í	andstöðu	við	það	sem	við	

sjáum	 í	 Jesaja	 42.13	 þar	 sem	 Guði	 er	 lýst	 sem	 bardagamanni.	 Því	 tel	 ég	 það	 vera	

mikilvægt	að	lesa	þessi	vers	saman	til	að	fá	fram	þessar	andstæður.	En	það	sem	þessar	

myndhverfingar	 eiga	 sameiginlegt	 er	 það	 að	 þær	 lýsa	 báðar	 ópi	 á	 ögurstundu.	

Undirbúningurinn	að	orrustunni	og	meðgöngutíminn	tekur	enda,	með	árás	og	fæðingu.	

																																																								
36	 John	 N.	 Oswalt,	 The	 Book	 of	 Isaiah;	 Chapters	 40-66,	 Cambridge:	 William.	 B.	 Eerdmans,	 Publishing	
Company,	199,	bls.	125.		
37	Claus	Westermann,	Isaiah	40-66,	London:	S.C.M.	Press,	1969,	bls.	106.	



	 18	

Boðskapurinn	sem	Jesaja	er	að	flytja	fólki	sínu	er	sá	að	Guð	hefur	ekki	yfirgefið	þau	og	

að	hann	mun	koma	því	til	hjálpar.	Fólkið	þarf	að	sýna	þolgæði,	trú	og	traust	og	Guð	mun	

aðhafast.38	

Jesaja	42.15	lítur	út	fyrir	að	vera	framhald	af	versi	14.	„Ég	mun	svíða	fjöllin	og	

hálsana	og	skrælna	láta	allar	jurtir,	er	þar	vaxa.	Ég	mun	gjöra	ár	að	eyjum	og	þurrka	upp	

tjarnirnar.”	Áherslan	hér	er	vald	Guðs	yfir	sköpuninni.	Þegar	Guð	stynur	eins	og	kona	

með	fæðingahríðar	verður	afleiðingin	sú	að	landið	og	vötnin	þorna	upp.	Hann	getur	gert	

garða	hinna	voldugu	að	eyðimörk	og	eyðimerkur	hinna	hjálparlausu	að	görðum.39	Þegar	

lengra	er	litið	þá	kemur	síðan	fram	Í	Jesaja	49.14	að	Síon	telur	að	Drottinn	hafi	yfirgefið	

sig,	en	ást	Guðs	til	fólksins	er	sett	þannig	upp	að	hún	sé	öflugri	en	ást	móður	til	barnsins	

síns,	og	þá	er	mikið	sagt.40	

	

„Síon	segir:	,,Drottinn	hefir	yfirgefið 
mig,	hinn	alvaldi	hefir	gleymt	mér!” 
Hvort	fær	kona	gleymt	brjóstbarni	 
sínu,	að	hún	miskunni	eigi	lífsafkvæmi	 
sínu?	Og	þó	að	þær	gætu	gleymt,	þá	 
gleymi	ég	þér	samt	ekki.”(Jes.	49.14-15).	

	

Jesaja	 49.15	 segir:	 „Hvort	 fær	 kona	 gleymt	 brjóstbarni	 sínu,	 að	 hún	 miskunni	 eigi	

lífsafkvæmi	sínu?	Og	þó	að	þær	gætu	gleymt,	þá	gleymi	ég	þér	samt	ekki.”	Guð	leggur	

hér	 áherslu	 á	 áframhaldandi	 áhyggjur	 sínar	 og	 samúð	 með	 því	 að	 nota	 þessa	

myndlíkingu.	Guð	sýnir	með	líkingu	að	fyrirætlanir	hans	séu	mjög	öruggar	og	vissar.41	

Ástin	er	svo	sterk	til	barnsins	að	þrátt	fyrir	uppreisnargirni	barnsins	sem	neitar	að	fara	

eftir	 leiðsögn	Guðs,	 sem	er	 faðirinn	 í	myndlíkingunni	þá	yfirgefur	Guð	ekki	barnið	en	

kemur	 aftur	 til	 að	 bera	 það	 frá	 öllum	 óvinum	 sínum	 þrátt	 fyrir	 að	 vera	 reiður	 og	

vonsvikinn	faðir.42Lausn	Ísraelsmanna	felst	í	því	að	vera	nefndir	af	sama	Guði	og	þeim	

sem	gerir	tilkall	til	þeirra,	ást	hans	er	meiri	en	ást	nokkurar	móður	til	barns	síns.	

	

																																																								
38	Oswalt,	The	Book	of	Isaiah,	bls.	125.	
39	Sama	heimild,	bls.	126.		
40	Jacqueline	E.	Lapsley,	Look!	The	Children	and	I,	bls.	93-94.	
41	John	D.	W.	Watts,	World	Biblical	Commentary:	Isaiah	34-66,	Word	Books:	Waco,	Texas,	1987,	bls.	189.	
42	Jacqueline	E.	Lapsley,	Look!	The	Children	and	I,	bls.	94.	

„En	nú	segir	Drottinn	svo,	sá	er	skóp	
þig,	Jakopsætt,	og	myndaði	þig, 
Ísrael: 
Óttast	þú	eigi,	því	að	ég	frelsa	þig.	Ég 
kalla	á	þig	með	nafni,	þú	ert	minn.”	(Jes.	43.1).	

	
	
Foreldrið	sem	skapar	og	mótar	gerir	einnig	tilkall	sitt	til	Ísraels	í	gegnum	nafngiftir,	en	

það	 kemur	 sterklega	 fram	 í	 Jesaja	 49.1:	 „Heyrið	 mig,	 þér	 eylönd,	 og	 hyggiðað,	 þér	

fjarlægar	þjóðir!	Drottinn hefir	kallað	mig	allt	í	frá	móðurlífi,	nefnt	nafn	mitt	frá	því	ég	

var	 í	 kviði	 móður	 minnar.”	 Nöfn	 í	 hinu	 forna	 Ísrael	 voru	 yfirleitt	 merki	 um	 hver	

manneskjan	 var,	 líkt	 og	 persónuskilríki.	 Flest	 nöfn	 í	 hinni	 hebresku	 ritningu	 eru	

lykilþáttur	manneskjunnar	sem	ber	nafnið.	Ísrael	þýðir	t.d.	,,að	leitast	við	Guð.”	

	
„Þá	sagði	hann	við	hann:	,,Hvað	heitir	
þú?”	Hann	svaraði:	,,Jakob.”	Þá	mælti 
hann:	,,Eigi	skalt	þú	lengur	Jakob	heita,	
heldur	Ísrael,	því	að	þú	hefur	glímt	við	
Guð	og	men	og	fengið	sigur.”Og	Jakob	
spurði	hann	og	mælti:	,,Seg	mér	heiti	þitt.”	
En	hann	svaraði:	,,Hvers	vegna	spyr	þú	
mig	að	heiti?”	Og	hann	blessaði	hann	þar.”	(Gen.	32.27-29).	
	

	
Þetta	gefur	til	kynna	mjög	mikilvægt	sjónarhorn	af	sambandi	Ísraels	við	Guð	í	gegnum	

tíðina.	Sköpunin,	endurlausnin	og	sú	krafa	Ísrael	með	því	að	nefna	„þú	ert	minn”		

undirstrikar	 það	 hversu	 innilega	 Guð	 elskar	 Ísrael	 sem	 barnið	 sitt	 og	 sú	 mynd	 af	

samfélaginu	 sem	 birtist	 í	 í	 Jesaja	 43.4-7	 endurtekur	 sig	 í	 gegnum	 annað	 og	 þriðja	

Jesajarit.43		

	

„Sökum	þess	að	þú	ert	dýrmætur	í	mínum	
augum	og	mikils	metinn,	og	mikils	metinn,	og	af	því	að	ég	 
elska	þig,	þá	legg	ég	menn	í	sölurnar	fyrir	 
þig	og	þjóðir	fyrir	líf	þitt.	 
Óttast	þú	eigi,	því	að	ég	er	með	þér.	
Ég	kem	með	niðja	þína	úr	austri	og	 
safna	þér	saman	úr	vestri.	Og	ég	segi	við	
norðrið:	,,Lát	fram!”	og	við	suðrið:	,,Haltu 

																																																								
43	Sama	heimild,	bls.	95.		

þeim	eigi!	Flyt	þú	sonu	mína	úr	fjarlægð 
og	dætur	mínar	frá	endimörkum	jarðar- 
innar:	sérhver	þann,	er	ég	hefi	myndað	og	gjört!”	
	

	
Guð	tilkynnir	síðan	Síon	að	þeir	sem	rústuðu	og	eyðilögðu	hana	munu	víkja	en	

þeir	sem	munu	byggja	hana	upp	á	ný	munu	koma	í	flýti	ásamt	öllum	börnunum	sem	eru	

komin	 til	 að	 fjölga	 íbúum	og	 endurbyggja	 borgina.	 En	þar	 sem	Síon	 var	 í	 útlegð	og	 í	

ástvinamissi	þá	hafði	hún	ekki	borið	þessi	börn.	Þau	hafa	verið	borin	af	öðrum	á	meðan	

hún	var	slegin	sorg,	gróðurlaus	og	óhæf	til	að	ala	börn.	Í	Jesaja	49.21	kemur	sterklega	

fram	hvernig	viðbrögð	Síonar	var	við	þessum	fregnum.44	

,,…Hver	hefir	alið	mér	þessi	börn?	Ég	var	barnlaus	og	óbyrja,	útlæg	og	brottrekin.	Og	

hver	hefir	fóstrað	þessi	börn?	Sjá,	ég	var	ein	eftir	skilin,	hvernig	stendur	þá	á	börnum	

þessum?”	Börnin	hafa	verið	útveguð	af	Guði	til	þess	að	byggja	upp	landið	og	af	því	virðist	

alin	upp	af	erlendum	mönnum.	Drottinn	hyggist	hugga	Síon,	gera	auðn	hennar	eins	og	

garð	Drottins,	líkt	og	kemur	fram	í	Jesaja	51.1.	

	

„Því	að	Drottinn	huggar	Síon,	
huggar	allar	rústir	hennar,	
gerir	eyðimörk	hennar	sem	Eden	
og	auðn	hennar	eins	og	garð	Drottins.	
Í	henni	verður	gleði	og	fögnuður,	
þakkargjörð	og	hljóðfærasláttur.”	
	

	

Hlutverk	 erlendu	 þjóðhöfðingjanna	 sem	 koma	 með	 börn	 Síonar	 aftur	 heim	 fellur	

greinilega	 undir	 hið	 sanna	 yfirvald	 sem	 er	 Guð.45	 Oswalt	 bendir	 einmitt	 á	 að	 eitt	

meginumfjöllunarefni	í	öðrum	Jesaja	í	köflum	49-55	er	endurreisn	borgarinnar.46	

	

																																																								
44	Sama	heimild,	bls.	96-98.	
45	Sama	heimild,	bls.	98-99.	
46	Oswalt,	The	Book	of	Isaiah,	bls.	306.	

4 Hvernig	var	hlutverk	mæðra	frábrugðið	
feðrahlutverkinu	í	Gamla	testamentinu?	

Franski	fræðimaðurinn	Roland	de	Vaux	(1903-1971)	heldur	því	fram	að	það	hafi	verið	

móðirin	 sem	 hafi	 veitt	 börnunum	 fyrstu	 grunnatriði	 menntunar,	 einkum	 hina	

siðferðilegu	mótun	en	það	kemur	vel	fram	í	Orðskviðunum	1.8-9.47	

	
„Hlýð	þú,	son	minn,	á	áminning	föður	þíns	
og	hafna	eigi	viðvörun	móður	þinnar,	
því	að	þær	eru	yndislegur	sveigur	á	höfði	þér	
og	men	um	háls	þinn.”	
	

	
Móðirin	kann	að	hafa	haldið	áfram	að	fræða	þau	fram	á	unglingsár	sbr.	Ok	31.1.	

„Orð	Lemúels	konungs	 í	Massa,	er	móðir	hans	kenndi	honum.”	En	eftir	að	drengirnir	

urðu	eldri	hafi	það	yfirleitt	verið	faðirinn	sem	sá	um	fræðslu	þeirra.	Talið	er	að	ein	af	

helgum	skyldum	föðurins	hafi	verið	að	kenna	sonum	sínum	sannleika	trúarinnar.		

	

„Og	þegar	
börn	yðar	segja	við	yður:	,Hvaða	siður	er	
þetta,	sem	þér	haldið?´	þá	skuluð	þér	
svara:	,þetta	er	páskafórn	Drottins,	sem	
gekk	fram	hjá	húsum	Ísraelsmanna	í	
Egyptalandi,	þá	er	hann	laust	Egypta,	en	
hlífði	vorum	húsum.”		
Þá	féll	lýðurinn	fram	og	tilbað.”		
(2Mós.	12.26-27).	

	

Fleiri	dæmi	af	þessum	toga	koma	t.d	fram	í	2.	Mósebók	10.2	og	13.8.	Einnig	má	finna	

dæmi	í	5.	Mósebók	(til	dæmis	í	4.9,	6.7,	32.7,	46	o.fl.).	Það	að	kenna	sannleika	trúarinnar	

hafði	greinilega	mikið	gildi,	miðað	við	þau	ótal	dæmi	sem	finna	má	í	Biblíunni.		

De	Vaux	telur	að	kennsla	feðranna	hafi	farið	fram	munnlega	ásamt	því	að	kenna	

iðn	eða	annað	handverk	og	þannig	séð	þeim	fyrir	starfsmenntun.48	

																																																								
47	Gunnlaugur	A.	Jónsson,	2010:	„Þegar	sonur	þinn	spyr	þig:	kennsla	barna	í	5.	Mósebók.”	Ritröð	
Guðfræðistofnunar	/	Studia	Theologica.	2.	Reykjavík.	bls	4.	
48	Sama	heimild,	bls	4.	

Kennsla	lögmálsins	átti	sér	fyrst	og	fremst	stað	á	vettvangi	fjölskyldunnar	en	einnig	er	

talað	um	að	fólkinu	skuli	stefnt	saman	en	það	kemur	sterklega	fram	í	5.	Mósebók	31.12.	

	
	

„Safna	þú	saman	
lýðnum,	bæði	körlum,	konum	og	börnum,	
og	útlendingum	þeim,	sem	hjá	þér	eru	
innan	borgarhliða	þinna,	til	þess	að	þeir	
hlýða	á	og	til	þess	að	þeir	læri	að	óttast	
Drottinn	Guð	yðar	og	gæti	þess	að	halda	öll	
orð	þessa	lögmáls.”	
	
	

Þó	að	líklegt	sé	að	einhverskonar	skólar	hafi	verið	til	staðar	í	samfélaginu	þá	liggur	

áhersla	 5.	Mósebókar	 tvímælalaust	 á	 kennslu	 í	 samhengi	 fjölskyldunnar.	Börnin	 voru	

látin	fara	yfir	lærdóminn	og	farið	var	með	orð	lögmálsins	upphátt	og	jafnframt	hugleidd.	

Kennslan	 var	 tengd	 táknrænum	 athöfnum	 í	 trúarlífi	 fjölskyldunnar	 í	 siðvenjum	 sem	

trúræknir	Gyðingar	viðhafa	enn	þann	dag	 í	dag	 í	samræmi	við	5.	Mósebók	6.8-9:	„Þú	

skalt	binda	þau	til	merkis	á	hönd	þér	og	hafa	þau	sem	minningarbönd	á	milli	augna	þinna	

og	þú	skalt	skrifa	þau	á	dyrastafi	húss	þíns	og	á	borgarhlið	þín.”	Þrátt	fyrir	að	faðirinn	sé	

oftar	nefndur	í	samhengi	fræðslunnar	þá	er	engin	ástæða	til	að	ætla	annað	en	að	móðirin	

hafi	komið	einnig	til	sögu.	Í	Orðskviðunum	31.26	er	talað	um	ástúðlega	fræðslu	á	vörum	

hinnar	 dugmiklu	 konu	 og	 samhengið	 allt	 sýnir	 að	 þar	 er	 verið	 að	 tala	 um	 iðju	

húsmóðurinnar.49	

	
„Kraftur	og	tign	er	klæðnaður	hennar,	
og	hún	hlær	að	komandi	degi.	
Hún	opnar	munninn	með	speki,	
og	ástúðleg	fræðsla	er	á	tungu	hennar.	
Hún	vakir	yfir	því,	sem	fram	fer	á	
heimili	hennar,	
og	etur	ekki	letinnar	brauð. 
Synir	hennar	ganga	fram	og	segja	hana	sæla,	
maður	hennar	gengur	fram	og	hrósar	henni	:		
,,Margar	konur	hafa	sýnt	dugnað,	
en	þú	tekur	þeim	öllum	fram!”	(Okv.	31.25-28).	

																																																								
49	Sama	heimild,	bls.	7.		

4.1 Guð	í	foreldrahlutverki	  

Ísraelsmenn	trúðu	því	á	tímum	Gamla	testamentisins	að	 legið	væri	eign	Guðs	en	það	

kemur	sterklega	fram	í	Jeremía	1.5:	„Áður	en	ég	myndaði	þig	í	móðurlífi,	útvaldi	ég	þig,	

og	áður	en	þú	komst	af	móðurkviði,	helgaði	ég	þig.”	Guð	skapaði	legið	og	hefur	máttinn	

til	að	opna	og	loka	því.	Menn	trúðu	því	að	aðeins	Guð	gæti	gefið	konu	barn.	Sterk	mynd	

er	dregin	upp	af	því	í	1.	Mósebók	30.1-2	þegar	Jakob	og	Rakel	gátu	ekki	eignast	barn,	þá	

beindist	reiði	Jakobs	til	Guðs.		

	

„En	er	Rakel	sá,	að	hún	ól	Jakob	ekki	
börn,	öfundaði	hún	systur	sína	og	
sagði	við	Jakob:	„Láttu	mig	eignast	börn,	
ella	mun	ég	deyja.”	Jakob	reiddist	þá	við	
Rakel	og	sagði:	,,Er	ég	þá	Guð?	Það	er	
hann	sem	hefir	synjað	þér	lífsafkvæmis.”	

	

Ísraelar	töldu	Guð	vera	þann	sem	mótaði	barnið	í	legi	konunnar	og	tæki	á	móti	því	þegar	

það	fæddist	ásamt	því	að	halda	því	öruggu	á	brjósti	móður	sinnar.		

	
„Því	að	þú	hefir	myndað	nýru	mín,		
ofið	mig	í	mig	í	móðurlífi.	 
Ég	lofa	þig	fyrir	það,	að	ég	er	undursamlega	skapaður,		
undursamleg	eru	verk	þín,		
það	veit	ég	næsta	vel. 
Beinin	í	mér	voru	þér	eigi	hulin,	 
þegar	ég	var	gjörður	í	leyni,	 
myndaður	í	djúpum	jarðar.	 
Augu	þín	sáu	mig,	er	ég	enn	var		
ómyndað	efni, 
ævidagar	voru	ákveðnir		
og	allir	skráðir	í	bók	þína, 
áður	en	nokkur	þeirra	var	til	orðinn.”	(Slm.	139.13-16).	
	

	

Að	vera	með	frjósamt	móðurlíf	og	geta	haft	barn	á	brjóst	var	gjöf	frá	Guði.50	Guð	

sem	 faðirinn	 og	 Ísrael	 sem	 barnið	 er	 sterk	 myndlíking	 sem	 er	 oft	 notuð	 í	 Gamla	

																																																								
50	Silvia	Schroer,	Thomas	Staubli,	Body	Symbolism	in	the	Bible,	Collegeville,	Minnesota:	The	Liturgical	
Press.	bls	72-73.	

testamentinu	 og	 Nýja	 testamentinu.	 Myndlíkingin	 er	 sveigjanleg	 vegna	 þess	 að	 hún	

tekur	afstöðu	til	ástarinnar	og	umönnunar	ásamt	aga	og	vonar.	Í	5.	Mósebók	1.31	minnir	

Móse	Ísrael	á	ástúð	Guðs	sem	faðir	þjóðarinnar	sem	sýnir	hversu	skýr	myndlíkingin	getur	

komið	fram.		

„...og	á	eyðimörkinni,	þar	sem	þú	sást,	hvernig	Drottinn,	Guð	þinn	bar	þig,	eins	og	faðir	

ber	 barn	 sitt,	 alla	 þá	 leið,	 er	 þér	 hafið	 farið,	 þar	 til	 er	 þér	 komuð	 hingað.”	 Guð	 er	

ummhyggjusamur	faðir	og	Ísrael	er	lítið	barn.	Myndlíkingin	af	Guði	sem	föður	og	Ísrael	

sem	barni	liggur	í	bakgrunn	í	guðfræði	Jesaja	spámanns.		

Frá	sjónarhorni	Jesaja	elskar	Guð	Ísrael	og	gefur	þjóðinni	boðorð	til	að	taka	með	

sér	inn	í	daglegt	líf.	Sambandið	á	milli	Ísraels	og	Guðs	er	margþætt,	flókið	og	sú	mynd	

sem	birtist	af	börnum	sem	eru	elskuð	er	mjög	öflug	og	endurtekin	mynd	í	Jesajaritinu.	

Gegnum	gangandi	myndin	 í	 Jesaja	 af	 börnunum	 sem	eru	 borin	 í	 örmum	og	 á	 öxlum	

annarra	gefur	upp	glaðværa	mynd	sem	koma	aftur	heim	í	landið	eftir	útlegðina.	Þessi	

mynd	í	46.	kafla	er	ein	áhrifaríkasta	mynd	Guðs	sem	ástúðlegt	foreldri	sem	færir	þjóðina	

aftur	til	landsins	en	er	einnig	mynd	hjálpræðis	þar	sem	Guð	lofar	að	bjarga	Ísrael.	

	

“Hlýðið	á	mig,	þér	kynsmenn	Jakobs,	og	
	allir	þér,	sem	eftir	eruð	af	kyni	Ísraels,	þér	
	sem	eruð	mér	á	herðar	lagðir	allt	í	frá	
	móðurkviði	og	ég	hef	borið	allt	í	frá	
	móðurlífi	:	 
	Allt	til	elliára	er	ég	hinn	sami,	og	ég	vil	
	bera	yður,	þar	til	er	þér	verðið	gráir	fyrir	
	hærum.	Ég	hef	gjört	yður,	og	ég	skal	bera	
yður,	ég	skal	bera	yður	og	frelsa.”	(Jes.	46.3-4).	
	
	

Myndin	hér	birtist	okkur	samt	öðruvísi	og	virkar	dapurlegri.	Myndin	lítur	út	fyrir	að	vera	

meiri	byrgði,	enda	er	ekkert	barn	ekki	ákveðin	byrgði	fyrir	foreldri	sitt.	En	frelsun	fólksins	

kemur	ekki	án	guðlegra	átaka.	Ísrael	mun	alltaf	vera	borið	af	Guði	eins	og	barn	hans.51	

Jerúsalem	er	lýst	sem	móður	í	hríðum	og	Guð	er	ljósmóðirin	sem	mun	taka	á	móti	barni	

hennar.	

	
																																																								
51	Jacqueline	E.	Lapsley,	Look!	The	Children	and	I,	bls.	90-100.	

„Hún	fæðir,	áður	en	hún	kennir	sín,	hún	
	er	orðin	léttari	að	sveinbarni,	áður	en	hún	
tekur	jóðsóttina.		
Hver	hefir	heyrt	slíkt?	Hver	hefir	séð	
slíka	hluti?	Er	nokkurt	land	í	heiminn 
borið	á	einum	degi,	eða	fæðist	nokkur 
þjóð	allt	í	einu?	Því	að	óðara	en	Síon	hefir		
kennt	sóttar,	hefir	hún	alið	börnin	sín.	
Skyldi	ég	láta	barnið	komast	í	burðar- 
liðinn	og	ekki	láta	það	fæðast?	–	segir	
Drottinn.	Eða	skyldi	ég,	sem	læt	barnið 
fæðast,	loka	móðurkviðnu?	–	segir	Guð 
þinn.	 
Gleðjist	með	Jerúsalem	og	fagnið	yfir	
henni,	allir	þér	sem	elskið	hana! 
Kætist	með	henni,	allir	þér	sem	nú	
hryggist	yfir	henni,	svo	að	þér	megið 
sjúga	og	saddir	verða	við	hugsavalandi 
brjóst	hennar,	svo	að	þér	megið	teygja	og 
gæða	yður	við	dýrðargnótt	hennar.”	(Jes.	66.7-11).		
	
		

Jerúsalem	er	móðirin	sem	mun	annast	og	leika	við	ungabarnið	Ísrael.	Þessi	sýn	á	eðlilegt	

móðurhlutverk	 þar	 sem	móðirin	 elskar	 og	 elur	 barnið	 sitt	 sýnir	 einmitt	 hvernig	 Guð	

annast	Ísrael.	Í	Jesaja	66.12-13	kemur	fram	að	Jerúsalem	er	góð	móðir,	elur	og	leikur	við	

börnin,	sem	þýðir	að	Guð	er	góð	móðir,	en	ekki	aðeins	með	því	að	ala	þau	og	leika	heldur	

einnig	huggar	Guð	barnið	Ísrael.	

	

„Því	að	svo	segir	Drottinn:	 
	Sjá,	ég	veiti	velsæld	til	henna	eins	og	
	fljóti,	og	auðæfum	þjóðanna	eins	og	
	bakfullum	læk.	
	Þér	skuluð	liggja	á	brjóstum	hennar	og	
	skuluð	bornir	verða	á	mjöðminni	og	yður	
	skal	hossað	verða	á	hnjánum.	 
	Eins	og	móðir	huggar	son	sinn,	eins	
	mun	ég	hugga	yður.	Í	Jerúsalem	skuluð	
	þér	huggaðir	verða.”	
	
	

Jesajaritið	byrjar	og	endar	með	mynd	af	börnum.	Í	Jesaja	harmar	Guð	að	börnin	sem	

hann	hefur	alið	hafa	gert	uppreisn,	hafa	neitað	að	lifa	á	þann	hátt	sem	guð	hefur	boðað.	

Í	enda	bókarinnar	kemur	allt	önnur	mynd	af	sambandinu:	Guð	sem	móðir	sem	elur	upp	

og	leikur	við	Ísrael,	eins	og	mennsk	móðir	myndi	gera	við	barnið	sitt.	Móðir	og	barn	eru	

nú	sátt,	þau	eiga	núna	heilbrigt	samband	sem	sýnir	ást	og	leik	sem	er	stöðluð	mynd	af	

foreldrasambandi	Guðs	við	barnið	sitt	í	Jesaja.	Þegar	Jesaja	lýsir	yfir	því	að	„börnin”	sem	

Guð	hefur	gefið	mér,	og	ég	er	eins	og	tákn	og	undur	í	Ísrael	þá	vísa	orðin	ekki	aðeins	í	

þrjú	 nöfn	 barna	 spádómsins	 sem	 hafa	 merkingu	 heldur	 einnig	 til	 allra	 barnanna	 í	

Jesajabók,	þau	eru	merki	og	undur	frá	dómi	og	loforðum	Guðs.52		

	
	

																																																								
52	Sama	heimild,	bls.	100-101.	



	 27	

5 Börnin	í	Orðskviðunum		

Orðskviðirnir	hafa	mikið	um	börn	að	segja	og	mikið	við	börn	að	segja.	Orðið	konungur	

kemur	fram	18	sinnum	í	Orðskviðunum	á	meðan	um	33	tilvísanir	um	börn	birtast	í	sömu	

bók.53	Barnið	er	mjög	áberandi	mynd	í	gegnum	þetta	fjölbreytta	rit,	meira	en	viskan	sjálf.	

Orðskviðirnir	eru	ákaflega	fljölbreytt	rit.	Þessi	 forna	bók	visku	er	safn	af	söfnum	með	

fræðandi	 orðum,	 allt	 frá	 löngum	 fyrirlestrum	að	 kjarnyrtum	 spakmælum.	Myndlíking	

viskunnar	eða	spekinnar	í	Orðskviðunum	er	eins	og	ákveðið	ferli	og	stefnu	viskunnar	má	

sjá	vel	í	upphafi	bókarinnar.		

	

„Til	þess	að	menn	kynnist	visku	og	aga, 
læri	að	skilja	skynsamleg	orð, 
til	þess	að	menn	fái	viturlegan	aga, 
réttlæti,	réttvísi	og	ráðvendi, 
til	þess	að	þeir	veiti	hinum	óreyndu	hyggindi,	
unglingum	þekkingu	og	aðgætni, 
hinn	vitri	hlýðir	á	og	eykur	lærdóm	sinn, 
og	hinn	hyggni	nemur	holler	lífsreglur.”	(Okv.	1.2-5).	
	

	

Eins	flóknar	og	bókmenntir	geta	verið	þá	er	gert	ráð	fyrir	að	myndin	af	barninu	í	

Orðskviðunum	 sé	 margþætt.	 Samt	 sem	 áður	 er	 hugtakið	 börn	 sem	 birtist	 okkur	 í	

Orðskviðunum	mun	víðtækara	að	merkingu	en	það	sem	við	tengjum	barnæsku	í	dag.54	

Því	er	oft	haldið	fram	að	börn	á	fornöld	hafi	verið	í	lægsta	þrepi	hvað	varðar	félagslegt	

gildi	 og	 sátu	 þau	 því	 við	 sama	 borð	 og	 þrælarnir,	 en	 staða	 þræla	 var	 lægst	 innan	

samfélagsins	 á	 þessum	 tíma.	 Þrællinn	 og	 barnið	 gátu	 í	 raun	 skipt	 um	hlutverk	 innan	

stigveldis	 fjölskyldunnar.	 Ákvörðun	 um	 félagslega	 stöðu	 er	 ekki	 aðeins	 mæld	 út	 frá	

fæðingu	og	erfingja	barnsins,	heldur	fer	það	einnig	eftir	eðli	og	hegðun	sem	hvílir	því	á	

gæðum	uppeldisins.55		

																																																								
53	Carole	R.	Fontaine,	,,Wisdom	in	Proverbs”	,In	Search	of	Wisdom:	Essays	in	Memory	of	John	G.	Gammie,	
ritstj.	Leo	G.	Perdue	et	al.	Lousiville:	Westminster	John	Knox,	1993,	bls.	105-106.		
54	William	P.	Brown,	,,To	Discipline	without	Destruction:	The	Multifaceted	Profile	of	the	Child	in	
Proverbs”,The	Child	in	the	Bible,	19,	bls.	69-70.	ritstj.	Marcia	J.	Bunge.	Cambridge:	William	B.	Eerdmans	
Publishing	Company,	2008,	bls.	62-81,	hér	bls.	64.	
55	Sama	heimild,	bls.	66-67.	

Meðal	eldri	Orðskviðanna	var	aldur	meira	virði	en	ungdómurinn	þar	sem	aldur	

var	tengdur	visku	eða	speki	líkt	og	kemur	fram	í	versi	14.24:	„Vitrum	mönnum	er	auður	

þeirra	kóróna,	en	fíflska	heimskingjanna	er	og	verður	fílfska.”	Grátt	hár	er	kóróna	dýrðar,	

það	 er	 náð	 réttláts	 lífs	 segir	 í	 versi	 16.31:	 „Gráar	 hærur	 eru	 heiðurskóróna,	 á	 vegi	

réttlætis	öðlast	menn	hana.”	Viska	er	ekki	gefin	við	fæðingu,	heldur	er	hún	ræktuð	í	ferli	

þroskans.	Þessvegna	var	talað	um	grátt	hár	eins	og	kórónu	dýrðar.	Verðmæti	barnanna	

var	 því	 oft	 mælt	 út	 frá	 forfeðrum	 þeirra,	 en	 það	 kemur	 skýrt	 fram	 í	 versi	 17.6:	

„Barnabörnin	eru	kóróna	öldunganna,	og	feðurnir	eru	heiður	barnanna.”	Myndlíkingin	

sýnir	okkur	bæði	neikvæða	og	jákvæða	mynd.	Vermæti	barnanna	er	mælt	fyrst	og	fremst	

í	sambandi	við	forfeður	þeirra.	Kórónan	sem	þau	bera	er	viska	forfeðra	þeirra	og	dýrðin	

býr	 í	 foreldrum	þeirra,	ekki	þeim	sjálfum.	Samhliða	kórónunni	 í	 versi	17.6	þá	er	dýrð	

merki	 um	 eitthvað	 af	æðsta	 gildi.	 Verðmæti	 barnanna	 er	mælt	 úr	 frá	 visku	 forfeðra	

þeirra.	 En	 sambandið	 á	 milli	 kynslóða,	 forfeðra	 og	 afkvæma	 er	 ekki	 ein	 leið.	 Dýrð	

barnsins	er	staðfest	út	frá	foreldrum	barnsins	og	kóróna	forfeðrana	endurspeglar	börnin.	

Þrátt	fyrir	dýrðina	sem	barninu	fylgir	þá	hefur	það	ekkert	að	gera	með	visku	barnsins.	Í	

versi	20.29	segir:	„Krafturinn	er	ágæti	ungra	manna,	en	hærurnar	prýði	öldunganna.”	

Það	má	því	segja	að	styrkur	og	viska	eru	eiginleikar	sem	eru	að	finna	á	gagnstæðum	enda	

þroskans.56		

	

5.1 Barnið	sem	bölvun	eða	blessun		

Með	elstu	Orðskviðunum	í	bókinni	finnum	við	að	verðmætagildi	barnsins	er	oft	rammað	

inn	 í	 tilfinningalegri	velferð	 foreldranna	en	það	má	sjá	strax	 í	versi	10.1:	„Vitur	sonur	

gleður	föður	sinn,	en	heimskur	sonur	er	móður	sinni	til	mæðu.”	Í	Orðskviðunum	er	talað	

um	„viturt	barn”	þar	sem	viska	þess	hefur	bein	áhrif	á	foreldrana	og	það	sama	gildir	fyrir	

heimsku	 barnsins.	 Breytni	 barnsins	 veldur	 því	 annað	 hvort	 bölvun	 eða	 blessun	 fyrir	

fjölskylduna.	Sorg	og	gleði	foreldra	veltur	allt	á	háttsemi	barnsins	þar	sem	áhrifin	ná	út	

fyrir	hið	tilfinningalega	svið	líkt	og	kemur	fram	í	versi	19.13:	„Heimskur	sonur	er	föður	

sínum	sönn	óhamingja,	og	konuþras	er	sífelldur	þakleki.”	Stöðugleiki	fjölskyldunnar	er	

sífellt	í	áhættu.	En	það	sem	ógnar	þó	mest	er	dæmi	um	ofbeldisfulla	soninn	sem	kemur	

fram	í	versi	19.26:		„Sá	sem	misþyrmir	föður	sínum	og rekur	burt	móður	sína, slíkur	sonur	

fremur	smán	og	svívirðing.”	Ofbeldisfulla	barnið	orsakir	skömm,	en	skömm	við	hvern?	

Sonurinn	þjáist	vissulega	af	smán	en	foreldrarnir,	eða	í	raun	er	öll	fjölskyldan	innifalin	í	

þessari	ákveðnu	skömm	sem	hefur	áþreifanlegar	afleiðingar.57	Margar	myndir	birtast	af	

börnum	og	hvernig	þau	færa	skömm	inn	í	fjölskylduna.	Annað	dæmi	er	lata	barnið,	en	

þau	börn	sem	voru	löt	voru	ekki	talin	vera	samstillt	náttúrunni	og	hefa	því	lítið	upp	á	að	

bjóða	 fyrir	 fjölskylduna.	 Vers	 10.5	 segir:	 „Hygginn	 er	 sá,	 er	 á	 sumri	 safnar,	 en	

skammarlega	fer	þeim,	er	um	kornsláttinn	sefur.”	Þau	börn	sem	voru	afkastamikil	og	

dugleg	lögðu	sitt	af	mörkum	til	velferðar	fjölskyldunnar,	en	letin	hafði	hið	gagnstæða	í	

för	með	 sér.	Myndin	 sem	við	 sjáum	af	börnunum	 í	Orðskviðunum	er	 ekki	 einkum	af	

vísvitandi	óhlýðni	eða	virðingaleysi	barnanna,	þótt	svo	að	hinir	vitru	séu	meðvitaðir	um	

að	börn	geta	verið	ókurteis,	löt	og	eigingjörn.	Frekar	snýst	málið	um	að	börnum	sé	kennt.	

Agi	og	kennsla	var	talið	vera	mikilvægasta	fjárfestingin	fyrir	velferð	fjölskyldunnar.	Þetta	

var	spurning	um	líf	eða	dauða.58		

Aginn	 sem	birtist	okkur	 í	Orðskviðunum	og	 reyndar	á	 fleiri	 stöðum	 í	Biblíunni	

miðlar	 grunn	 merkingunni	 hvað	 varðar	 leiðréttingu	 og	 miðar	 að	 því	 að	 komast	 hjá	

siðferðislegum	rangindum.59	Tilgangur	agans	er	að	stuðla	að	siðferðislegum	heilindum	

líkt	og	kemur	fram	í	versi	29.17:	„Aga	þú	son	þinn,	þá	mun	hann	láta	þig	hafa	ró og	veita	

unað	 sálu	 þinni.”	 Heiðarleiki	 í	 Orðskviðunum	 er	 víðtækt	 hugtak	 sem	 inniheldur	

heiðarleika	og	trúverðugleika,	sjálfstjórn	og	framleiðslugetu	til	þess	að	vinna	gegn	leti	og	

einnig	 örlæti,	 rækt	 og	 sjálfstæði	 einstaklingsins.	 Fram	 kemur	 í	 versi	 22.6:	 „Fræð	 þú	

sveininn	um	veginn,	sem	hann	á	að	halda,	og	á	gamals	aldri	mun	hann	ekki	af	honum	

víkja.”	 Sannfæringin	 er	 því	 sú	 að	 ef	 aginn	 er	 kenndur	 á	 réttan	 hátt	 og	með	 velferð	

barnsins	í	fyrirrúmi,	ekki	aðeins	foreldranna	eða	fjölskyldunnar,	þá	má	segja	að	agi	sé	

ómissandi	fjárfesting	fyrir	framtíð	barnsins.60	Auðvelt	er	að	misskilja	merkinguna	þegar	

vöndurinn	er	notaður	til	þess	að	aga	börnin,	því	augljóslega	er	um	að	ræða	líkamlegan	

aga	 líkt	og	kemur	 fram	 í	versum	23.13-14:	„Spara	eigi	aga	við	 sveininn,	því	ekki	deyr	

hann,	þótt	þú	sláir	hann	með	vendinum.	Þú	slærð	hann	að	sönnu	með	vendinum,	en	þú	

																																																								
57	Sama	heimild,	bls.	67.	
58	Sama	heimild,	bls.	68-69.	
59	Michael	V.Fox,	,,Proverbs	1-9”,	Anchor	Bible	Commentary	18A,	New	York:	Doubleday,	2000,	bls.	34-35.	
60	William	P.	Brown,	To	Discipline	without	Destruction,	bls.	69-70.	



	 30	

frelsar	 líf	 hans	 frá	 Helju.”	Hér	 er	 því	 slegið	 föstu	 að	 vöndurinn	 drepur	 ekki	 soninn.	

Vöndurinn	er	aftur	á	móti	ætlaður	til	þess	að	bjarga	syninum	frá	ótímabærum	dauða	

(„Sheol”	 =	 hel,	 dauðraríkið).	 Í	 versi	 14	 er	 síðan	 bent	 á	 að	 það	 sé	 vanræksla	 að	 nota	

vöndinn	 sem	 tákn	 fyrir	 hatur	 frekar	 en	 ást	 til	 barnsins.	 Vöndurinn	 er	 tákn	 fyrir	 vel	

vandaðan	aga	líkt	og	kemur	fram	í	versi	22.15:	„Ef	fíflska	situr	föst	í	hjarta	sveinsins,	þá	

mun	vöndur	agans	koma	henni	burt	þaðan.”	Vöndurinn	framkvæmir	róttækar	aðgerðir	

og	er	ætlaður	til	uppbyggingar	sem	raunverulega	bjargar	barninu	frá	mikilli	hættu.	Ást	

en	ekki	hatur	er	grundvallar	atriði	þegar	kemur	að	vendinum.	Það	að	 forðast	að	aga	

börnin	 sín	 þýddi	 í	 raun	 að	 þú	 elskaðir	 þau	 ekki.	 Vitringarnir	 dæma	 skort	 á	 aga	með	

birtingamyndum	á	hatri	 og	 telja	 það	 vera	misnotkun	 að	 aga	 ekki	 barnið	 sitt.	Notkun	

vöndsins	taldist	því	ekki	vera	refsing	gagnvart	barninu	eins	og	kemur	fram	hér	að	ofan	

heldur	einnig	leið	til	að	uppbyggja	en	það	kemur	sterklega	fram	í	versi	19.18:	„Aga	þú	

son	þinn,	því	að	enn	er	von,	en	farðu	eigi	svo	langt,	að	þú	deyðir	hann.”	Orðskviðirnir	

taka	skýrt	fram	að	agi	hefur	ekkert	með	eyðileggingu	að	gera	og	að	reiðin	er	óheimil.	Á	

öðrum	stöðum	í	Orðskviðunum	er	einnig	talað	um	reiðina	sem	ofbeldisfulla	tilfinningu	

sem	eyðileggur	sambönd.	Þetta	snýst	um	að	aga	af	ást	en	ekki	illsku	því	þá	fyrst	verður	

aginn	hrottafenginn.	Öll	hegðun	í	Orðskviðunum	sem	enkennist	af	reiði,	ásamt	aga	er	

talin	tákna	stjórnleysi	og	upplausn.	Þegar	um	ræðir	uppeldi	á	börnum,	þá	tekur	viskan	

sem	birtist	okkur	í	Orðskviðunum	sársaukan	til	hliðar,	til	þess	að	takmarka	hvatningu	og	

notkun	 á	 vendinum.	 Þetta	 er	 líklega	 það	 mikilvægasta	 sem	 við	 lærum	 af	

Orðskviðunum.61		

Samhljóða	víðtækri	fordæmingu	reiðinnar	sem	birtist	okkur	í	Orðskviðunum	er	

skortur	á	allri	tilvísun	hvað	varðar	ótta	barnanna	til	foreldra	sinna.	Markmið	foreldra	er	

aldrei	ótti,	heldur	oftast	nær	heiður	og	virðing.	Óttinn	er	frekar	tileinkaður	Guði	líkt	og	

kemur	fram	í	byrjun	Orðskviðanna	í	versi	1.7:	„Ótti	Drottins	er	upphaf	þekkingar,	visku	

og	aga	fyrirlíta	afglapar	einir.”	Ótti	Drottins	er	því	talinn	vera	upphaf	þekkingar	og	visku	

en	á	þessum	 tímum	var	það	aðeins	 konungurinn	 sem	var	 talinn	 verðugur	 til	 þess	 að	

óttast	Guð.	En	þar	sem	foreldrar	eru	í	aðstöðu	til	að	ná	fram	hlýðni	frá	barninu	þá	er	

innræting	ótta	augljóslega	ekki	leiðin.	Ótti	Guðs	af	hálfu	foreldranna	byggir	upp	öryggi	

fyrir	börnin	þeirra.62	Í	versi	14.26	segir:	„Í	ótta	Drottins	er	öruggt	traust,	og	synir	slíks	

manns	munu	athvarf	eiga.”		

6 Heimfærsla		

Að	 fæða	 sitt	 fyrsta	 barn	 er	 eitt	 af	 því	 sem	 veldur	mestu	 breytingunum	 í	 lífi	 kvenna.	

Nánast	 allt	 sem	 skiptir	 konuna	 máli	 breytist	 t.d.	 hugsunarhátturinn,	 sjálfsmyndin,	

líkaminn,	aðalhlutverkið,	svigrúmið,	til	athafna,	samband	við	maka,	námið	eða	atvinna	

og	 fjárhagurinn.	 Sterk	 mynd	 af	 Guði	 sem	 móður	 birtist	 okkur	 víðsvegar	 í	 Gamla	

testamentinu,	framar	í	ritgerðinni	tek	ég	dæmi	frá	Jesaja	66.7-11:	„Hún	fæðir,	áður	en	

hún	kennir	sín,	hún	er	orðin	léttari	að	sveinbarni,	áður	en	hún	tekur	jóðsóttina.”	

Sálfræðingurinn	 og	 geðlæknirinn	 Daniel	 Stern	 er	 þekktur	 fyrir	 rannsóknir	 á	

börnum	og	 tengslum	þeirra	 við	 foreldra	 sína.	 Daniel	 Stern	 hefur	 stundað	 rannsóknir	

sínar	í	u.þ.b.		30	ár	en	aðeins	nýlega	segist	hann	hafa	áttað	sig	á	því	að	honum	og	fleirum	

sem	 stunda	 sambærilegar	 rannsóknir	 hafi	 yfirsést	 hve	 gríðaleg	 áhrif	 það	 hefði	 a	

hugarkerfi	konu	að	eignast	barn.63		

Hugarkerfi	er	í	mótun	alla	ævi	og	er	hugrænt	skipulag	sem	manneskjan	kemur	á	

reynslu	sína.	Hugarkerfið	snýr	til	dæmis	að	því	hvað	hver	og	einn	hefur	ákvarðað	að	sé	

mikilvægt,	 hverju	 hann	 sé	 næmur	 fyrir,	 hverju	 hann	 tekur	 eftir,	 hvað	 honum	 finnst	

skemmtilegt	 eða	 leiðinlegt,	 ógnvekjandi	 eða	 spennandi,	 skoðanir	 hans	 og	 viðbrögð.	

Þegar	barn	fæðist	þá	er	það	fyrir	móðurinni	lítil	mannvera	sem	hún	þekkir	ekki	neitt	sem	

um	 ótiltekinn	 tíma	 ákvarðar	 líðan	 hennar	 og	 gjörðir,	 vonir	 og	 þrár.	 Móðirin	 mun	

forgangsraða	á	nýjan	hátt	og	endurmeta	gildi	sín,	tengsl	og	stöðu,	markmið	og	tilgang	í	

lífinu.	Allt	þetta	gerist	á	sama	tíma	og	líkami	konunnar	umbreytist	á	ógnarhraða	og	hún	

tekst	 á	 við	 að	 fæða,	 læra	 á,	 vaka	 yfir,	 hugga,	 kynnast,	 leika	 við	 og	 elska	 ókunnuga	

mannveru	sem	brýtur	upp	allar	venjur	konunnar	sem	er	þá	orðin	móðir	í	fyrsta	sinn.	Í	

þessu	flókna	ferli	verður	hugarkerfi	móður	til	og	samkvæmt	Daniel	Stern	lifir	hugarkerfi	

móður	með	konunni	alla	ævi,	þrátt	fyrir	að	vera	ekki	alltaf	ráðandi.64	Hér	er	tilvalið	að	

koma	inn	á	mjög	þekkt	vers	frá	Jesaja	sem	ég	einnig	nefni	framar	í	ritgerðinni	en	það	að	

finna	í	Jesaja	49.15.	

„Hvort	fær	kona	gleymt	brjóstbarni 
sínu,	að	hún	miskunni	eigi	lífsafkvæmi 

sínu?	Og	þó	að	þær	gætu	gleymt,	þá		
gleymi	ég	þér	samt	ekki.”	

	

Hugarkerfi	móður	 yfirtekur	 huga	 hennar	 eftir	 fæðingu	 barnsins,	 allt	 frá	 vikum	 upp	 í	

mánuði	eða	ár	sem	síðan	smám	saman	víkur	fyrir	öðru	en	það	hverfur	ekki.	Konan	sem	

er	alltaf	móðir	hvort	sem	barnið	er	40	daga	eða	40	ára	þá	bregst	konan	við	sem	móðir	

því	hugarkerfið	er	varanlegur	hluti	af	konunni.65	Fyrstu	vikurnar	eftir	barnsburð	hefur	

móðirin	áhyggjur	af	öllu	mögulegu.	Hún	er	hrædd	um	að	vakna	ekki	til	barnsins,	missa	

það	 ofan	 í	 baðvatnið,	 leggjast	 ofan	 á	 það	 í	 svefni,	 að	 barnið	 gæti	 ofkælst,	 smitist	 af	

pestum,	fái	í	magan	og	allar	lífsins	áhyggjur	dynja	yfir.	Móðirin	finnur	fyrir	sterkri	þröf	til	

að	vernda	barnið	og	er	til	dæmis	ekki	sama	hver	heldur	á	því	og	áhyggjurnar	kunna	á	

tíðum	 að	 vera	 óraunsæjar	 en	 í	 ljósi	 þróunarsögunnar	 eru	 þær	 ekki	 aðeins	 eðlilegar	

heldur	nauðsynlegar.	Þessar	áhyggjur	hjá	móðurinni	vekja	upp	árvekni	þannig	að	hún	er	

vakandi	 fyrir	 öllum	 hugsanlegum	 hættum	 sem	 kunna	 að	 leynast	 í	 umhverfinu.	 Bæði	

maðurinn	og	dýrin	hafa	þurft	að	vera	á	varðbergi	gagnvart	rándýrum,	óvinveittu	fólki,	

skemmdum	mat,	oddhvössum	hlutum	og	svo	framvegis.66	

Í	 Jesaja	 11.8	 koma	 til	 sögu	 tvö	 ungabörn	 sem	 eru	 bæði	 að	 leika	 sér	 nálægt	

snákum	 án	 ótta	 og	 ómeðvituð	 um	 hættuna.	 „Brjóstmylkingurinn	 mun	 leika	 sér	 við	

holudýr	 nöðrunnar,	 og	 barnið	 nývanið	 af	 brjósti	 stinga	 hendi	 sinni	 inn	 í	 bæli	

hornormsins.”	Hér	 sjáum	 við	 barn	 sem	 getur	 leikið	 sér	 án	 ótta	 þrátt	 fyrir	 að	 vera	 í	

hættulegum	aðstæðum.	Þessi	sýn	frá	Jesaja	lýsir	ekki	lífinu	eins	og	það	er	í	raun	og	veru,	

en	þetta	er	lífið	eins	og	Guð	hefði	viljað	hafa	það	þegar	börn	leika	án	ótta	og	ekkert	illt	

getur	hennt	þau.	En	eins	mikið	og	það	er	stórmál	að	verða	foreldri	þá	er	það	örugglega	

mun	meira	mál	að	vera	nýfætt	barn.	Engin	lifandi	vera	er	jafn	hjálpvana	og	mannsbarnið	

og	eftir	erfiðasta	ferðalag	lífsins	lendir	barnið	á	stað	sem	er	eins	ólíkur	fyrri	heimkynnum	

og	hugsast	getur.	Þegar	barnið	er	svo	komið	í	þessi	nýju	heimkynni	er	það	alls	ófært	um	

að	tjá	sig,	skilur	ekki	neitt	og	hefur	ekki	stjórn	á	neinu.	Við	fæðingu	eru	móðir	og	barn	

skilin	að	en	samt	sem	áður	tilheyrir	líkami	kornabarns	líkama	móðurinnar	í	nokkrar	vikur	

til	viðbótar.	Barnið	þarfnast	mjólkur	hennar	til	að	nærast,	styrkja	ónæmiskerfið	og	stilla	

hjartslátt	og	blóðþrýsting.	Miklu	máli	skiptir	einnig	að	móðirin	sé	tilfinningalega	nálæg	

og	opin	fyrir	líðan	barnsins67		

Guð	 birtist	 okkur	 sem	 tilfinningalegur	 leiðbeinandi	 á	 ótal	 stöðum	 í	 Gamla	

testamentinu	en	tilfinningar	eru	óáþreifanlegar	og	síbreytilegar	en	í	íslenskri	orðabók	er	

tilfinning	 skilgreind	 sem	 ,,líkamsskyn	 sem	 nemur	 sársauka,	 hita,	 snertingu,	 kulda	 og	

þrýsting,	einkum	í	húð.	Tilfinning	getur	einnig	verið	óljóst	hugboð,	geðhrif	eða	kenndræn	

viðhorf	 sem	 ekki	 eru	 vitsmunaleg.”68	 Foreldrar	 eru	 eins	 konar	 tilfinnigalegir	

leiðbeinendur,	alveg	eins	og	Guð	birtist	okkur	 í	Gamla	testamentinu.	Foreldri	þarf	að	

stilla	sig	inná	líðan	barnsins	og	hjálpa	því	í	erfiðleikum.	Þegar	barni	hefur	verið	hjálpað	

að	 komast	 í	 gegnum	 tilfinningarnar	 sínar	 aftur	 og	 aftur,	 lærir	 það	 að	 byggja	 upp	

þrautseigju	sem	hjálpar	því	að	standa	í	fæturna	þegar	á	móti	blæs.	Börn	þurfa	einfaldar	

leiðbeiningar	 um	 hvað	 má	 og	 hvað	 má	 ekki,	 hvað	 er	 gott	 og	 hvað	 er	 slæmt.	 Með	

tímanum	 þarf	 svo	 að	 greina	 líðan	 í	 sérstækari	 og	 flóknari	 tilfinningar.	 Sem	

tilfinningalegur	 leiðbeinandi	 þarf	 maður	 að	 geta	 sett	 sig	 í	 spor	 barnsins	 og	 sýna	

tilfinningum	þess	skilning.	Með	þessum	hætti	eru	góðar	líkur	á	að	barnið	læri	að	gera	

slíkt	hið	sama,	þannig	lærir	barnið	smátt	og	smátt	að	þekkja	tilfinningar	sínar	og	finna	til	

með	öðrum	en	sá	hæfileiki	mótar	þau	til	framtíðar	í	mannlegum	samskiptum.69		

Þegar	barn	fæðist	fer	það	með	tímanum	að	kynnast	tilfinningum	sem	það	hefur	

engar	forsendur	til	að	takast	við.	Það	getur	ekki	satt	hungur	sitt,	velt	sér	á	hliðina,	klórað	

sér	eða	flett	af	sér	sænginni.	Áreiti	úr	umhverfinu	er	einnig	jafn	óviðráðanlegt,	svo	sem	

hávaðinn	í	umferðinni,	bleytan	í	bleyjunni,	lyktin	frá	eldhúsinu	og	potið	frá	ólíklegasta	

fólki.	Enginn	getur	hlíft	barninu	frá	núningnum	sem	fylgir	því	að	vera	til.	Enginn	getur	

uppfyllt	allar	þarfir	barnsins	jafnóðum	og	þær	gera	vart	við	sig.	Það	er	því	ekki	hægt	að	

koma	í	veg	fyrir	að	barnið	verði	stundum	reitt	eða	því	líði	illa.	Þegar	barninu	líður	illa	litar	

skynjun	 barnsins	 hvernig	 það	 upplifir	móður	 sína	 vegna	 þess	 að	 í	 vitund	 barnsins	 er	

móðirin	 lífið	 sjálft.	 Næring,	 huggun	 og	 hlýja	 tilheyra	 góðu	 mömmu	 á	 meðan	 kuldi,	

einsemd	og	hungur	eru	einkenni	vondu	mömmu.	Ungabörn	hafa	ekki	forsendur	til	þess	

																																																								
67	Sama	heimild,	bls.	105.	
68	Sama	heimild,	bls.	15.	
69	Sama	heimild,	bls.	22-23.	

að	skilja	milliveginn	á	milli	góðu	mömmu	og	slæmu	mömmu	og	því	er	vonda	mamma	

ógnun	við	sjálfa	tilveruna.70	

Góð	geðheilsa	er	að	verulegu	leyti	háð	getu	til	að	takast	á	við	erfiðleika	sem	tengjast	

eða	ala	og	aga	barnið	sitt.	Það	má	segja	að	ljóst	er	að	frá	fyrsta	degi	er	lífið	erfitt,	hver	

breyting	 rekur	 aðra	og	 stöðugt	 skiptast	 á	 skin	og	 skúrir.	 Þessar	uppgvötanir	barnsins	

leiða	með	tímanum	í	 ljós	þá	staðreynd	að	sérhver	manneskja	er	 lítið	peð	í	stórum	og	

mjög	svo	flóknum	heimi	sem	viðkomandi	ræður	litlu	um.	Þessi	vitneskja	veldur	erfiðum	

tilfinningum,	t.d	ótta,	vanmætti,	reiði,	afbrýðisemi	og	öfund.	Það	þarf	að	aðstoða	barnið	

við	að	horfast	í	augu	við	þessar	og	viðlíka	staðreyndir	og	tilfinningar	sem	þeim	fylgja	svo	

veruleikinn	ógni	ekki	barninu.	Það	byggir	upp	þol	og	getu	til	að	takast	á	við	erfiðleika	og	

njóta	 þess	 sem	 lífið	 hefur	 upp	 á	 að	 bjóða,	 því	 sérhvert	 barn	 þarf	 að	 vaxa	 upp	 úr	

sjálfmiðuðu	 og	 tilætlunarsömu	 kornabarni	 og	 sætta	 sig	 við	 að	 vera	 ekki	 eina	 tréð	 í	

skóginum.	Barnið	þarf	að	læra	að	greina	rétt	frá	röngu,	beygja	sig	undir	reglur,	bíða	og	

taka	tillit	 til	annara.	Barnið	þarf	einnig	að	 læra	að	vera	ákveðið	og	segja	það	sem	því	

finnst	og	nota	jafnvel	reiði	til	að	fá	sínu	framgengt,	en	vera	meðvitað	um	að	það	fær	ekki	

alltaf	allt	sem	það	vill	og	virða	skoðanir	annara.	Læra	að	iðrast	þegar	það	gengur	of	langt,	

taka	afleiðingum	gerða	sinna,	 finna	meðalveg	þess	að	 laga	sig	að	öðrum	en	halda	þó	

sínu.	Hægt	er	að	telja	upp	óteljandi	verkefni,	en	þau	eru	kennd	með	einstaklingsmiðaðri	

þjálfun	á	stað	sem	kallast	heimili.	Þrátt	fyrir	að	seinna	bætist	við	leikskóli	og	skóli	þá	er	

heimilið	 sá	 staður	 sem	 leggur	 grunninn	 og	 hefur	 það	 fram	 yfir	 stofnanir	 að	 vera	

dvalastaður	 barnsins	 fyrstu	mánuði	 og	 ár	ævinnar	 þar	 sem	 það	 býr	með	 fólki	 sem	 í	

flestum	tilvikum	þekkir	það	og	elskar.	Sjálfsagi	er	flókinn	fyrir	börn	því	í	sjálfsaga	felst	

það	 að	 skoða	málin	 frá	 fleiri	 en	 einni	 hlið.71	 Það	má	því	 segja	 að	 það	 sé	 erfiðara	 og	

tímafrekara	að	rækta	með	sér	svokallaðan	sjálfsaga	en	flesta	aðra	hæfileika.72Fólk	sem	

hefur	sætt	aga	lærir	ekki	sjálfsaga	og	er	líklegra	til	að	fá	höfnun	og	rekast	illa	í	hópum	því	

það	 verður	 sjálfum	 sér	 og	 öðrum	 erfitt.	 Miklvægustu	 leiðbeinendur	 barnsins	 eru	

foreldrar	þess	og	það	er	því	mjög	mikilvægt	að	barn	læri	að	aga	sjálft	sig.73		

																																																								
70	Sama	heimild,	bls.	35.		
71	Sama	heimild,	bls.	155-157.		
72	Penelope	Leach,	Children	first:	What	Society	Must	Do,	And	Is	Not	Doing,	For	Children	Today,	New	York:		
Michael	Joseph	Ltd,	1994,	bls.	119.		
73	Sæunn	Kjartansdóttir,	Árin	sem	enginn	man,	bls.	158.	

Fram	kemur	í	Orðskviðunum	í	versi	22.6:	„Fræð	þú	sveininn	um	veginn,	sem	hann	á	að	

halda,	og	á	gamals	aldri	mun	hann	ekki	af	honum	víkja.”	Aginn	er	kenndur	með	velferð	

barnsins	í	fyrirrúmi.	Börn	þurfa	að	fá	að	takast	á	við	daglegan	núning,	fá	súrt	með	sætu,	

beygja	sig	undir	mörk	og	verma	fleiri	sæti	en	það	fyrsta	þróa	börnin	með	sér	bjargráð	og	

seiglu	sem	er	þeim	mjög	nauðsynlegt	veganesti	út	í	hinn	stóra	heim.74		

																																																								
74	Sama	heimild,	bls.	163.	

7 Lokaorð	

Í	þessari	ritgerð	rannsakaði	ég	hlutskipti	og	uppeldi	barna	á	tímum	Gamla	testamentisins	

með	aðstoð	tveggja	af	mikilvægustu	ritum	þessa	mikla	ritsafns,	þ.e.	5.	Mósebókar	og	

Jesaja,	auk	eins	af	spekiritunum,	þ.e	Orðskviðunum	þar	sem	talsvert	er	fjallað	um	börn.	

Ég	kannaði	hvernig	börnin	birtast	okkur	í	myndlíkingum	í	Gamla	testamentinu	og	

hvaða	 áherslur	 voru	 á	 uppeldi	 og	 kennslu	 barna.	 Einnig	 skoðaði	 ég	 hvernig	

foreldrahlutverkinu	var	háttað	og	hvernig	myndlíkingin	af	Guði	sem	foreldri	birtist	okkur	

í	 þessum	 ritum.	 Ég	 komst	 að	 því	 að	 móðirin	 var	 sú	 sem	 veitti	 börnunum	 fyrstu	

grunnatriði	 menntunar	 ásamt	 siðferðislegri	 mótun	 en	 það	 kemur	 vel	 fram	 í	

Orðskviðunum	1.8-9:	„Hlýð	þú,	son	minn,	á	áminning	föður	þíns	og	hafna	eigi	viðvörun	

móður	þinnar,	því	að	þær	eru	yndislegur	sveigur	á	höfði	þér	og	men	um	háls	þinn.”	En	

eftir	 að	 börnin	 eldust	 þá	 hafi	 faðirinn	 tekið	 við	 fræðslunni	 samkvæmt	 franska	

fræðimanninum	 Roland	 de	 Vaux.	 Það	 var	 virkilega	 áhugavert	 að	 rannsaka	 hlutskipti	

barnanna	en	ég	notaðist	aðallega	við	Jesajaritið	hvað	það	varðar.		

Uppeldið	og	ástin	sem	fylgir	barnsburði	er	að	mínu	mati	mjög	svipuð	þeirri	mynd	

sem	við	sjáum	í	nútíma	samfélagi	í	dag,	en	það	kemur	sterklega	fram		víða	í	riti	Jesaja	og	

gott	dæmi	er	frá	versi	49.15:	„Hvort	fær	kona	gleymt	brjóstbarni	sínu,	að	hún	miskunni	

eigi	lífsafkvæmi	sínu?	Og	þó	að	þær	gætu	gleymt,	þá	gleymi	ég	þér	samt	ekki.”		

Hvað	varðar	kennslu	barna	þá	notaðist	ég	mikið	við	5.	Mósebók,	en	það	er	það	

rit	sem	fjallar	hvað	mest	um	það	efni.	Ég	komst	að	því	að	lögmálið	eða	leiðsögn	Drottins	

var	það	sem	átti	að	kenna.	Fólk	átti	að	læra	af	Móse	og	lögmál	hans	og	það	sem	læra	

skyldi	voru	lög,	reglur	og	viðvaranir	þær	sem	í	bókinni	er	að	finna.	Augljóst	var	að	mikil	

áhersla	 var	 lögð	 á	 mikilvægi	 þess	 að	 hafa	 grundvallaratriði	 boðskaparins	 stöðugt	 í	

forgrunni	og	brýna	þau	þannig	fyrir	börnunum	og	kenna	þeim.	Markmiðið	var	að	barnið	

læri	að	um	er	að	ræða	atriði	sem	heyra	til	öllum	sviðum	lífsins	og	eru	ekki	bara	ætluð	til	

íhugunar	á	afmörkuðum	stað	eða	afmarkaðri	stund.	Einnig	komst	ég	að	því	að	kennsla	

barnanna	hafði	þó	ekki	aðeins	það	markmið	að	benda	á	hinn	góða	veg	sem	Drottinn	

hefur	að	bjóða	heldur	einnig	að	vara	við	því	að	illa	færi	ef	vikið	yrði	af	veginum.		

5.	Mósebók	kennir	okkur	því	það	að	við	lærum	ekki	vegna	skólans	heldur	vegna	lífsins	

svo	okkur	gangi	vel	í	lífinu.	

Ég	 kom	 einnig	með	 innsýn	 í	 Orðskviðina	 og	 hvernig	 börnin	mæta	 okkur	 þar.	

Barnið	er	mjög	áberandi	mynd	í	gegnum	þetta	fjölbreytta	rit,	meira	en	viskan	sjálf,	en	

það	sem	var	áhugvert	var	að	barnið	sem	birtist	okkur	í	Orðskviðunum	hefur	mun	víðari	

skírskotun	en	það	sem	við	tengjum	við	barnæsku	í	dag.	Því	er	oft	haldið	fram	að	börn	á	

fornöld	hafi	verið	 í	 lægsta	þrepi	hvað	varðar	félagslegt	gildi	og	sátu	þau	því	við	sama	

borð	og	þrælarnir,	en	staða	þræla	var	lægst	innan	samfélagsins	á	þessum	tíma.	

Að	lokum	kom	ég	svo	inn	á	í	heimfærslunni	hvernig	umfjöllun	þessara	fornu	rita,	

frá	því	u.þ.b.	500	árum	f.o.t.	koma	heim	og	saman	við	uppvöxt	barna	á	okkar	tíma	og	þá	

fannst	 mér	 allra	 mesta	 tengingin	 vera	 við	 tilfinningar	 barna.	 Guð	 birtist	 okkur	 sem	

tilfinningalegur	 leiðbeinandi	 á	 ótal	 stöðum	 í	 Gamla	 testamentinu	 en	 tilfinningar	 eru	

óáþreifanlegar	og	síbreytilegar.	Foreldrar	eru	eins	konar	tilfinningalegir	leiðbeinendur,	

alveg	eins	og	Guð	birtist	okkur	í	Gamla	testamentinu.	Foreldri	þarf	að	stilla	sig	inná	líðan	

barnsins	 og	 hjálpa	 því	 í	 erfiðleikum.	 Þegar	 barninu	 hefur	 verið	 hjálpað	 að	 komast	 í	

gegnum	 tilfinningarnar	 sínar	 aftur	og	 aftur,	 lærir	 það	að	byggja	upp	þrautseigju	 sem	

hjálpar	 því	 að	 standa	 í	 fæturna	 þegar	 á	 móti	 blæs.	 Tilfinningaleg	 nánd	 foreldris	 við	

nýburann	sinn	mótar	barnið	til	frambúðar.	Fyrstu	skilaboð	móður	til	barns	um	að	hún	

skynji	hvernig	því	líður	kemur	með	samstillingu.	

	

“Þá	mun	Drottinn	stöðugt	leiða	þig	og	
seðja	þig,	þótt	þú	sért	saddur	á	vatns-	
lausum	stöðum,	og	styrkja	bein	þín,	og	þá	
munt	þú	verða	sem	vökvaður	aldingarður	
og	sem	uppsprettulind,	er	aldrei	þrýtur.”	(Jes	58.11).	

